
tafod elái 
Bwrlwm Ponty 

Os oeddech chi wedi colli y ‘Full Ponty’ 
ar ddiwedd mis Mai yna mae’r wledd yn 
parhau ym mis Mehefin gyda wythnos o 
ddathlu  i  nodi  150  o  flynyddoedd  ers 
cyhoeddi  ein  hanthem  genedlaethol, 
Hen  Wlad  Fy  Nhadau,  a  250  mlynedd 
ers  adeiladu  hen  bont  enwog  William 
Edwards.  Yna  ar  ddiwedd  y  mis  bydd 
Parti  Ponty,  sy’n  parhau  o  ddydd 
Mercher i ddydd Sul eleni, yn gyfle arall 
i chi fwynhau gwledd o adloniant.   Mae 
manylion  yr  holl  weithgareddau  ar 
dudalen 2 a 3. 

Bygythiad Tomen 
Gwastraff 

Mae’r  Cynghorydd  Delme  Bowen  a 
thrigolion  Creigiau  yn  gwrthwynebu 
ymchwiliad  gan  Gyngor  Sir  Caerdydd 
i’r  posibilrwydd  o  sefydlu  tomen 
wastraff ar dir i’r gogledd o Gyffordd 33 
ger yr M4. Mae Delme wedi ysgrifennu 
at  y  Sir  gan  bwyntio  allan  fod  y  tir  yn 
agos  i  dros  1000  o  dai,  a  hefyd  o  dan 
lwybr awyrennau  y Rhws. Mae’r tir yn 
wlyb a chorsiog ac o fewn golwg Craig 
y  Parc,  Henstaffe  Court  a  Pencoed 
House. Mae wedi gofyn i swyddogion y 
cyngor  feddwl  eto  ac wedi  rhybuddio’r 
Cynulliad  Cenedlaethol    a  oedd  am 
ddatblygu  parc  masnach  bychan  ar  y 
safle.  Atgoffodd  y  sir  ei  bod  hithau 
wedi  crybwyll  datblygu  safle  ‘Park and 
Ride’ wrth y gyffordd. 
Hefyd  mae  ymchwiliad  i  sefydlu 

tomen wastraff ar safle rhwng ffermydd 
Stockland a Tŷ Du ger Rhydlafar. Mae’r 
Cynghorydd  Delme  Bowen  wedi 
darogan  fod  y  safle  yma  hefyd  yn 
anaddas,  mae’n  wlyb  iawn  ac  wedi  ei 
rannu gan Nant Dowlais. Mae’r lleoliad 
eto  o  dan  lwybr  awyrennau,  lle  gellir 
taro  adar.  Mae  Cors  Tŷ  Du  yn  ardal 
bwysig,  o  ddiddordeb    gwyddonol  ac 
mae’r  fferm ei hun yn organig. Nid oes 
ffyrdd addas yma i’r lorïau 10 tunnell a 
ddefnyddir i gario gwastraff. 

Yn  wir mae’r  ddau  leoliad  ar    ochor 
wyntog Creigiau a Rhydlafar ag fe allai 
hyn greu problem aroglau drwg a dwst. 
Mae’r  Cyng.  Delme  Bowen  wedi 
rhybuddio’r cynghorau cymuned y bydd 
yn  trefnu  ymgyrch  gref. Mae hefyd  am 
gylchredeg  petishwn.  Mae  Delme  yn 
annog  pobl i ddanfon ymateb i’r Cyng. 
Elgan  Morgan  sydd  yn  goruchwylio  y 
datblygiad  ­  Cyngor  Sir  Caerdydd, 
Atlantic  Wharf,  Caerdydd  CF10  4UW, 
Ffôn: 20872589 neu 20485012. 

Llongyfarchiadau  i  bawb gymerodd  ran 
yn  Eisteddfod  yr  Urdd  Sir  Ddinbych. 
Dyma’r enillwyr: 
Ensemble 3 Llais neu fwy (Y.C./Adran) 
Bl 6 ac iau 
1af, Ysgol Gymraeg Llantrisant 
Parti Deulais (Y.C./Adran) Bl 6 ac iau 
1af, Ysgol Gymraeg Llantrisant 
Grwp Llefaru (Adran) Bl 6 ac iau 
3ydd, Adran Bro Tâf, 
Grwp Llefaru Bl 10­13(D) 
3ydd, Aelwyd Cic 
Unawd Bechgyn Bl 10­13 
2il  Berwyn  Pearce,  Ysgol  Gyfun 
Rhydfelen. 
Cyflwyniad Dramatig 15­25 oed (D) 
1af, Aelwyd Cic 
Unawd Chwythbrennau Bl 10­13 
1af Mair Roberts, Ysgol Gyfun Llanhari 

Cyflwyniad Dramatic Unigol, 14­25 oed 
1af Elin Phillips, Ysgol Gyfun Llanhari 
Serameg/Crochenwaith Bl 3 a 4 
1af Betsan Jenkins. Ysgol Gwaelod y 
Garth. 
Graffeg Cyfrifiadurol Bl2 ac iau 
1af Katie Hulley, Ysgol Gynradd 
Creigiau 
2D Tecstiliau Bl 5 a 6 
1af Cian Hopkins, Ysgol Gwaelod y 
Garth 
Pring Du a Gwyn Bl 3 – 6 
3ydd Joshua Sayle, Ysgol Gymraeg 
Garth Olwg 
Printiau Lliw Bl 3 – 6 
3ydd Matthew James, Ysgol Gymraeg 
Garth Olwg 
Creu Arteffact Bl 6 ac iau 
1af Rhianydd Thomas, Ysgol Gymraeg 
Garth Olwg 
Cyfansoddi Cerddoriaeth Bl 7, 8 & 9 
3ydd Stephanie Jenkins, Ysgol Gyfun 
Rhydfelen 

Ensemble 3 Llais Ysgol Gymraeg Llantrisant 

Hwyl yn Eisteddfod Urdd 

Dathlu Hen Wlad Fy Nhadau 
9 i 17 Mehefin 

Tafwyl  a Gŵyl Ifan 
17 i 25 Mehefin 

Parti Ponty 
28 Mehefin i 2 Gorffennaf



GYDA‛R NOS 

28 a 29 Mehefin 
NOSON LAWEN S4C 

Y DDRAENEN WEN, RHYDYFELIN, 
TOCYNNAU £4.00 

Nos Wener 30 Mehefin 
FFRISBEE, ANWEDDUS, NO STAR 

CLWB Y BONT, PONTYPRIDD 
TOCYNNAU 

£4.50 YMLAEN LLLAW 
£5.00 WRTH Y DRWS 

Nos Sadwrn 1 Gorffennaf 
NOSON DYSGWYR CYD 

HEATHER JONES 
CÔR AELWYD CLWB Y BONT 
CLWB Y BONT PONTYPRIDD 

TOCYNNAU 
£4.50 YMLAEN LLLAW 
£5.00 WRTH Y DRWS 

TOCYNNAU - 01443 226386 

GOLYGYDD 
Penri Williams 
029 20890040 

HYSBYSEBION 
David Knight 029 20891353 

DOSBARTHU 
John James 01443 205196 

TRYSORYDD 
Elgan Lloyd 029 20842115 
CYHOEDDUSRWYDD 

Colin Williams 
029 20890979 

Cyhoeddir y rhifyn nesaf 
ar 10 Gorffennaf 2006 
Erthyglau a straeon 
i gyrraedd erbyn 
28 Mehefin 2006 

Y Golygydd 
Hendre 4 Pantbach 

Pentyrch 
CF15 9TG 

Ffôn: 029 20890040 

Tafod Elái ar y wê 
http://www.tafelai.net 

e-bost 
pentyrch@tafelai.net 

Argraffwyr: 
Gwasg 

Morgannwg 
Castell Nedd SA10 7DR 

Ffôn: 01792 815152 

tafod elái 

PARC YNYSANGHARAD, 
PONTYPRIDD 

Dydd Sadwrn 1 Gorffennaf 
10.00AM - 5.00PM 
YSGOLION 
TRIONGL S4C, GTFM 
MARTYN GERAINT 
CÔR ANTHEM 
DAFYDD DU RADIO CYMRU 

Dydd Sul 2 Gorffenaf 
12.00 – 6.00PM 

RED DRAGON FM 
BANDIAU SAESNEG 

POP FACTORY 
BAND CYMRAEG 

CHWARAEON, SAM TÂN, 
SALI MALI, SUPERTED, 

STONDINAU BANDIAU, MUR 
DDRINGO, FFAIR GREFFTAU 

MENTER IAITH 
Y Tŷ Model, 

LLANTRISANT.  CF72 8EB 
01443 226386 

www.menteriaith.org 

NOSON LAWEN 
S4C 

Nos Fercher 28 Mehefin 

IFAN GRIFFITH, 
CATRIN FINCH, 
CÔR GODRE'R GARTH 

Nos Iau 29 Mehefin 

GLAN DAVIES, 
DAFYDD IWAN, 
CÔR PENYBONT AR OGWR 

CANOLFAN HAMDDEN 
Y DDRAENEN WEN, 

RHYDYFELIN 

TOCYNNAU  £4.00 
FFONIWCH 01443 226386 

Angen crefftwr lleol - 
sy‛n cynnig gwasanaeth 

penigamp? 

Yn arbenigo mewn drysau, 
lloriau, grisiau, ffenestri, 

cabanau, ‘decking‛ 
a ‘stafelloedd haul. 

Gosod ceginau, silffoedd, 
‘fascia‛ a ‘soffits‛. 

Rhowch alwad heddiw 
am gyngor neu am bris 

cystadleuol! 

Ffôn: 02920 890139 
Sym: 07977 514833

PONTYPRIDD 

Gohebydd Lleol: Jayne Rees 

Llongyfarchiadau. 
Dymuniadau  gorau  i  Merrill 
Williams  a  Christopher  Allen, 
Hillside  View,  Graigwen  sy  wedi 
dyweddïo yn ddiweddar. Mae’r ddau 
yn  gyn­ddisgyblion  Ysgol  Gyfun 
Rhydfelen. Mae Merrill yn athrawes 
yn  Ysgol  Gymraeg  Abercynon    a 
Christopher  yn  gweithio  i’r 
Gwasanaeth Tân. 

Yr iaith ar waith ac ar daith! 
Mae  Alun  Thomas,  Graigwen  wedi 
treulio  wythnos  mas  yn  Uganda  yn 
paratoi  adroddiadau  ar  gyfer  Radio 
Cymru.  Ymunodd  Alun  a  chriw  o 
Bontypridd  sy’n  gysylltiedig    a 
phrosiect  “Pont”  oedd  yn  ymweld â 
thref Mbale.  Gobeithio  cawn  fwy  o 
hanes Alun yn y Tafod mis nesaf. 

Babi Newydd. 
Llongyfarchiadau  a  chroeso  i  Elan­ 
merch  fach  i  Eleri  a  Pete, 
Pantygraigwen.  Chwaer  newydd  i 
Alaw  ac  wyres  i  Gwen  a  Gwyn 
Griffiths, Maesycoed. 

Symud Tŷ 
Croeso  i  Bontypridd  o  Bentre’r 
Eglwys  i  Cyril  Jones.  Mae  Cyril 
wedi  ymgartrefu  ar  y  Comin.  Mae 
pawb yn edrych ymlaen at y parti! 

Cydymdeimlad 
Estynnwn ein cyd ymdeimlad â Siân 
Thomas  a’r  teulu  ,  Graigwen  Parc. 
Fe  gollodd  Siân  ei  mam  yn 
ddiweddar.  Roedd Mrs. May  Lewis 
yn byw yn Nhregynwr, Caerfyrddin. 

Côr y Bont 
Mae’r côr yn mynd o nerth i nerth ac 
yn  brysur  yn  paratoi  ar  gyfer 
cyngherddau.  Buon  nhw’n  cadw 
noson  ar  y  cyd  gyda  Dawnswyr 
Nantgarw  ac  Adran  Bro  Taf  yng 
Nghlwb  Llafur  Rhydyfelin  i  godi 
arian i’r adran. 
Ar Orffennaf 1af byddant  yn canu 

yng  Nghlwb  y  Bont  gyda  Heather 
Jones. 
Fe fydd noson arbennig yn y clwb 

i  ddathlu  rhodd    o  biano  newydd 
sbon  gan Gwmni Gwen.  Sefydlwyd 

Cwmni Gwen  i gofio Gwen Heulyn 
Raby,  Pontypridd.  Mae  croeso  i 
bawb  i  ddod  i  ymuno  â’r  côr  i 
ddangos  eu  gwerthfawrogiad  o’r 
cyfraniad  yma.  Bydd  mwy  o 
fanylion yn y Tafod mis nesa. 
Arweinyddes  y  côr  yw  Delyth 

Caffery  a’r  gyfeilyddes  yw  Elin 
Addams.  Croeso  i  aelodau  newydd 
bob  nos  Lun  am  7.30  p.m.  yng 
Nghlwb y Bont. 

Adran Bro Taf 
Mae’r  adran  newydd  wedi  bod  yn 
weithgar  iawn  yn  ystod  y  misoedd 
diwethaf.  Roeddent  yn  cystadlu  yn 
E i s t e d d f o d   y r   Ur d d   y n g 
nghystadlaethau  parti  llefaru,  parti 
unsain a chan actol. Mae rhieni wedi 
bod  yn  brysur  yn  codi  arian    i 
deithio  i’r  gogledd  wrth  gynnal 
arwerthiant  cist  car.  Byddant  yn 
canu ym Mharti Ponty eleni. 
Maent yn cwrdd bob nos Fawrth o 

5.30 ­ 7.30p.m. yng Nghlwb y Bont. 
Croeso i blant Bl.2 ­ Bl.6 

Clwb y Bont 
Cynhaliwyd  nifer  o  ddigwyddiadau 
yn  y  clwb  yn  ddiweddar  ­  siawns  i 
bobl  weld  y  gwelliannau  i’r  adeilad 
gan  bwyllgor  gweithgar.  Cafwyd 
noson  lwyddiannus  yng  nghwmni 
Meic Stevens. Bu Mike Peters, Amy 
Wadge,  Alun  Tan  Lan  a  Ryland 
Teifi  hefyd  yn  perfformio  yn  ystod 
yr wythnosau diwethaf. 
Cynhelir  Eisteddfod  dafarn  ar 

Fehefin 10fed ­ beth am drefnu tîm? 
Am  fwy o  fanylion cysylltwch â’r 

archdderwydd  Brett  Duggan  ffon 
07790134736. 
Mae’r  cylchlythyr  newydd,  Cleber 
y  Bont  ar  gael  drwy  gofrestru  ar  y 
safle gwe www.clwbybont.org. 

Mae nifer fawr  o ddigwyddiadau 
wedi’u trefnu i ddathlu pen blwydd 

ein hanthem genedlaethol 
yn 150 mlwydd oed. 

Gwener, Mehefin 9fed  Cymanfa ganu 
yn  Eglwys  Unedig,  Heol  Gelliwastad, 
Pontypridd  am  7.00pm.  Arweinydd 
Alun  Guy  gyda  Chymdeithas  Gorawl 
Pontypridd a Chôr Meibion Pontypridd. 

Sul ,  Mehefin  11eg  Telynau 
Morgannwg  yn  y  Babell  Fawr,  Parc 
Ynysangharad  am  3.30  p.m.  ­  gyda 
Catrin  Finch,  Katherine  Thomas  a 
Gwenan Gibbard. Tocynnau £5.00 

Dydd  Llun,  Mehefin  12fed  Gŵyl  yr 
Anthem.  Yn  y  Babell  Fawr,  Parc 
Ynysangharad  am  10.00am  –  gydag 
ysgolion  cynradd  Pontypridd,  Yr 
Archdderwydd,  Selwyn  Griffith, 
Ceidwad  y  Cledd,  Ray  Gravell  a 
gwesteion o Gernyw a Llydaw. 

Nos  Lun,  Mehefin  12fed  yn 
Amgueddfa   Pon typr idd  ­  agor 
arddangosfa a lawnsio llyfr newydd gan 
Gwyn Griffiths “Gwlad  fy Nhadau”. 

Nos  Fawrth, Mehefin  13eg  ­ noson o 
jazz  gyda  Wonderbrass  a  Dom  Duff  o 
Lydaw am 7.30 yng Nghlwb y Bont. 

Nos Fercher, Meh.14eg  ­ Cantata gyda 
chôr  ieuenctid  yn  y  Babell  Fawr  am 
7.00pm 

Nos  Iau,  Mehefin  15eg  –  noson  o 
gerddoriaeth  Geltaidd,  dawnsio, 
caneuon  a  storiau  yn  y  Babell  Fawr, 
Parc Ynysangharad o 7.30 – 11.00pm. 

Nos  Wener,  Mehefin  16eg  Jazz yn y 
Parc ­ 7.30 ­ 10.30 pm 

Nos  Sadwrn  Meh.  17eg  Cyngerdd 
Gorawl  yn  y  Babell  Fawr  gyda  Chôr 
Meibion  Pontypridd,  Cymdeithas 
gorawl  Pontypridd  a  Chymdeithas 
Gorawl  Treorci  ­  unawdwyr,  Eldrydd 
Cynan  Jones,  soprano  a  Geraint  Dodd, 
tenor. 

Gig Meic Stevens 29ain Ebrill 

Dathlu’r Anthem

Y mae cryn ddirgelwch ac anwybodaeth ynglŷn ag Evan 
a James James, y tad a’r mab, awdur a chyfansoddwr ein 
hanthem  genedlaethol,  Hen  Wlad  Fy  Nhadau.    Mae 
dirgelwch,  hefyd,  ynglŷn  ag  amgylchiadau  cyhoeddi’r 
gân – gan gynnwys pa un ai’r geiriau neu’r gerddoriaeth 
ddaeth gyntaf. 
Ceir yr hanes mewn cyfrol newydd Gwlad Fy Nhadau 

–  y  gyfrol  Gymraeg  gyntaf  i  gyflwyno  hanes  y 
cyfansoddi  a’r  cyfansoddwyr  –gan  Gwyn  Griffiths  o 
Bontypridd, yr union dref lle ’roedd y Jamesiaid yn byw 
pan anwyd yr anthem. 
“Yn  ôl  amryw  ffynonellau  yr  oedd  James,  y  mab,  un 

prynhawn Sul ddechrau Ionawr, 1856, wedi mynd am dro 
hyd  lannau  afon  Rhondda,  a  chael  ei  ysbrydoli  gan 
fwrlwm  y  dŵr,”  meddai  Gwyn.    “Dychwelodd  James  i 
weithdy ei dad, y gwehydd Evan, a gofyn iddo sgrifennu 
geiriau i’r gân a gyfansoddodd ar lan yr afon. 
“Yn  ôl  un  o’r  ffynonellau,  gŵr  o’r  enw Daniel Owen 

o’r Bontfaen a arferai weithio  i Evan  James, ymatebodd 
Evan  yn  frwd,  ac  anfon  ei  fab  i’r  Colliers  Arms  i  nôl 
peint o gwrw iddo i sicrhau ysbrydoliaeth.” 
Ond dywed Gwyn Griffiths  fod fersiwn arall, a ddaeth 

o du disgynyddion Mary, chwaer hŷn Evan James.  Yn ôl 
ŵyr  i Mary, y Parch Gwilym Thomas, Penmaenmawr, a 
aned yn 1870, saith mlynedd cyn marw Evan James, ac a 
fu  farw  yn  95  oed  ym  1965,  yr  oedd  Evan  James  yn 
ymateb i lythyr wrth frawd yn America. 
Yn ôl Gwilym Thomas, a gofiai fynd yn blentyn gyda’i 

fam  i weld  yr  hen  wehydd  ym Mhontypridd,  yr  oedd  y 
llythyr, a ddaeth hwyrach ar ffurf cerdd, yn annog Evan i 
ddod  trosodd  i  America  i  wneud  ei  ffortiwn.  Wedi  hir 
bendroni  mae  Evan  yn  mynd  am  dro  ar  hyd  lannau  y 
Rhondda  ac  yn  ymateb  i’r  gerdd  a  ganmolai  America 
gymaint  gyda’r  geiriau  Mae  hen  wlad  fy  nhadau  yn 
annwyl i mi … 
Gan  fynd  rhagddo,  wedyn,  ddisgrifio  Cymru  –  gwlad 

beirdd a chantorion, milwyr dewr, disgrifio yn y penillion 
canlynol harddwch y wlad ac yn y blaen.  A chawn yn y 
cytgan,  y  geiriau  Pleidiol  wyf  i’m  gwlad  –  lle  mae’n 
datgan  ei  ymlyniad  at Gymru,  fel  pe’n  bwrw’i  bleidlais 
iddi.
Wedi hynny, yn ôl y fersiwn hon o’r stori, y rhoddodd 

Evan  y  geiriau  yn  nwylo’i  fab,  y  telynor  James,  a 
gyfansoddodd yr alaw a’i galw’n Glan Rhondda. 
Bu  croeso  brwd  iddi’n  lleol  a  dwy  flynedd  yn 

ddiweddarach  cafodd  ei  chynnwys  mewn  casgliad  o 
alawon – nas cyhoeddwyd o’r blaen – a anfonodd telynor 
a  bardd  o  Aberdâr,  Llewelyn  Alaw,  i  gystadleuaeth  yn 
Eisteddfod Llangollen. 
Y  beirniad  oedd  cerddor  adnabyddus  o  Gaer,  Owain 

Alaw,  a  thra’n  gwobrwyo  casgliad  Llewelyn  Alaw  yr 
oedd yn amlwg fod Owain wedi’i swyno’n arbennig gan 
un alaw, Glan Rhondda. 
Yr  oedd Owain  Alaw’n  fariton  poblogaidd  a  gwnaeth 

gyfraniad pwysig yn dwyn y gân i sylw cynulleidfaoedd, 
yn  arbennig yn y gogledd,  lle  y daeth yn boblogaidd yn 
fuan.   Ym 1860 cyhoeddodd Owain hi, dan yr enw Hen 
Wlad  Fy  Nhadau  mewn  cyfrol  o’r  enw Gems  of Welsh 

Music. 
Daeth yn fuan yn gân boblogaidd mewn Eisteddfodau, 

ac er ambell ffrwgwd yn y wasg fel pan haerodd ryw Sais 
o’r  enw  Frederick  Atkins,  mai  addasiad  o  hen  gân 
Saesneg  oedd  hi  (alaw  Albanaidd  oedd  honno,  beth 
bynnag),  yr  oedd  Hen  Wlad  Fy  Nhadau  ymhell  cyn 
diwedd  y  ganrif  wedi  ei  sefydlu  ei  hun  yn  anthem 
genedlaethol y Cymry. 
Mae cyfrol Gwyn Griffiths yn mynd i’r afael â nifer o 

bynciau dadleuol ­ sut y bwriadai James James  iddi gael 
ei  chanu,  helynt  ei  chyfieithu  i’r  Llydaweg,  ac  fel  y 
gwrthodai Undeb Rygbi Lloegr a Chymdeithas Pêl­droed 
Lloegr ganiatáu ei chanu mor ddiweddar â’r 1970au. 
Mae’r  gyfrol,  hefyd,  yn  cynnwys  detholiad  o  gerddi 

Evan James – bron y cyfan heb eu cyhoeddi yn unlle o’r 
blaen – sy’n profi ei fod yn fardd toreithiog a dawnus yn 
y  mesurau  caeth  a  rhydd.    A’i  fod  hefyd  yn  ŵr  o 
dueddiadau myfyrgar a syniadau gwreiddiol a blaengar. 
Yr  oedd  y  gyfrol  Gwlad  Fy  Nhadau  wedi  ei 

chomisiynu  gan  y  diweddar  Dafydd  Meirion,  Llyfrau 
Llais,  ond  yn  dilyn  ei  farwolaeth  sydyn  fe’i  cyhoeddir 
gan  Gwasg  Carreg  Gwalch.    Pris  y  gyfrol  yw  £7.99. 
Cyhoeddir fersiwn Saesneg, hefyd. 
Lawnsir y gyfrol dan nawdd Yr Academi Gymreig yn 

Amgueddfa Pontypridd, nos Lun, Mehefin 12. 

Gwlad Fy Nhadau

Cynhaliwyd  deg  sesiwn  o  ganu 
hwyliog gyda Martyn Geraint mewn 
Cylchoedd Meithrin a Grwpiau Ti a 
Fi  yn  cynnwys  Pontypridd, 
Llanilltud  Faerdref,  Pontyclun, 
Pentre’r Eglwys a Thretomos rhwng 
8  a  19  Mai  fel  rhan  o  lansiad  CD 
newydd Twf. 
Mae’r  CD  newydd  yn  cynnwys 

chwe  chân  wreiddiol  sydd  wedi  eu 
hanelu  at  ddysgwyr,  at  rieni  di­ 
Gymraeg neu  deuluoedd  lle mae un 
rhiant  yn  siarad Cymraeg,  er  mwyn 
cyflwyno’r  Gymraeg  iddynt  yn  y 
cartref.  Dywedodd  Cath  Craven, 
Swyddog  Maes  Twf  yn  ardal 
Rhondda  Cynon  Taf:  “Does  dim 
rhaid  i chi allu siarad Cymraeg eich 
hunan  i  wneud  yn  siŵr  fod  eich 
plentyn  yn  tyfu  i  fyny  efo Cymraeg 
yn ogystal â Saesneg.  Mae ymchwil 
yn dangos fod plant ar y blaen o gael 
dwy  iaith,  dydyn  nhw  byth  yn  rhy 
ifanc i ddechrau”. 
“Mae’n bwysig fod yr iaith yn dod 

yn  rhan  o  fywyd  y  cartre’  a    gyda 
rhaglenni  teledu  S4C  a  CDs, 
CDRomau  a  DVDs,  mae  hynny’n 
berffaith bosib i bawb.” 
Roedd  y  rhieni  a’r  plant  wrth  eu 

boddau yn dysgu gyda’i gilydd yn y 
Gymraeg sut i gyfri, rhannau’r corff, 
anifeiliaid  y  fferm,  bwyd,  lliwiau  a 
hwiangerdd  amser  gwely.  Ar 
ddiwedd  y  sesiynau  dosbarthwyd 
llyfr gweithgaredd hefyd  i  gyd­fynd 
â’r CD  i gyflwyno patrymau  iaith  y 
medrir eu defnyddio yn y cartref. 
Roedd  y  grwpiau  Ti  a  Fi  wedi 

derbyn  y CD o  flaenllaw ac  aethant 
ati  gyda  Cath  Craven  i  ddysgu’r 
geiriau  gyda’u  plant  yn  barod  ar 
gyfer  y  sesiynau  gyda  Martyn 

YSGOL 
GYFUN 

LLANHARI 

Diwrnod y Beirdd 
Pleser pur oedd cael treulio diwrnod 
yn  Adran  Gymraeg  Prifysgol 
Cymru,  Aberystwyth  yn  ddiweddar 
pan  ddaeth  pump  o'r  beirdd  cyfoes 
rydyn  ni'n  astudio  eu  cerddi  ar  y 
cwrs Uwch Gyfrannol ynghyd. 
Ar  ddiwrnod  bendigedig  roedd 

eistedd  yn  adeilad  hynafol  yr  Hen 
Goleg  yn gwylio'r môr yn ddigon  o 
ysbrydoliaeth ond roedd cyfraniad y 
b e i r d d   y n   w l e d d   f l a s u s , 
fythgofiadwy. 
Ar  ôl  darlith  ar  waith  Waldo 

Williams a T.H. Parry­Williams gan 
un o ddarlithwyr yr Adran cawsom y 
fraint  o wrando  ar Ceri Wyn  Jones, 
Myrddin  ap  Dafydd,  Iwan  Llwyd, 
Meirion  MacIntyre  Huws  a  Twm 
Morys yn  trafod cefndir  eu  cerddi  a 
daeth ystyr eu gwaith yn fyw i ni ar 
ôl  eistedd  wrth  draed  y  beirdd  eu 
hun.
Roedd  pob  un  o'r  beirdd  yn wych 

ond am Ceri Wyn Jones y buon ni'r 
merched yn breuddwydio ar y ffordd 
hir yn ôl i Lanhari. 

Diwrnod y Llyfr 2006 
Roedd  Diwrnod  y  Llyfr  ar  yr  ail  o 
Fawrth.  Cafodd  rhai  disgyblion 
lwcus  ym  Mlwyddyn  8  gyfle  i 
dreulio  awr  yng  nghwmni  cyn­ 
ddisgybl  o  Ysgol  Gyfun  Llanhari, 
Angharad  Devonald,  sydd  bellach 
yn awdures. 
Yn ddiweddar mae hi wedi bod yn 

ysgrifennu  llyfr  am  blant  yn  eu 
harddegau a'u problemau. Cawson ni 
ein  rhannu  i  mewn  i  grwpiau  a 
rhoddodd Angharad deitl pennod o'i 
llyfr  i  bob  grŵp.  Roedd  rhaid  i  ni 
ysgrifennu am bwysigrwydd y pwnc 
i ni ­ arddegwyr. 
Hoffen  ni  ddiolch  yn  fawr  i 

Angharad. Cawson  ni wers  ddifyr  a 
phleserus gyda hi. 

Catherine Hill­Tout, 8M 

Cerddor 
Mae Mair Roberts wedi cael  lle yng 
Ngherddorfa  Ieuenctid  Cymru  yn 
chwarae’r chwythbren. 

SESIYNAU CANU GYDA TWF 

Geraint. 
Mae  Prosiect  Twf  yn  cael  ei 

ariannu gan y Cynulliad trwy Fwrdd 
yr  Iaith  Gymraeg  ac  yn  gweithio 
gyda nifer fawr o bartneriaid i annog 
rhieni  i  gyflwyno  dwy  iaith  o’r 
cychwyn  cyntaf  i’w  plant  – 
Cymraeg o’r Crud. 

www.twfcymru.com 
Am  ragor  o  wybodaeth  ffoniwch: 

Cath Craven Swyddog Maes Twf yn 
arda l   Rhondda   Cynon  Ta f 
(Blynyddoedd  Cynnar)  ar  0777 
9329342.

Duane Goodfield 
Croeso  nol  i  Duane  Goodfield  cyn­ 
ddisgybl  yr  ysgol.  Daeth  e  draw  i 
siarad  â  phlant  yr  adran  Iau  am  ei 
yr f a   f el   chwa ra ewr   r ygb i 
proffesiynol.  Ar  hyn  o  bryd  mae 
Duane  yn  aelod  o  garfan  rygbi'r 
Gleision  yng Nghaerdydd  ac  o  dîm 
Rygbi  Cymru  o  dan  21  oed.  Trwy 
gydol y tymor rygbi eleni roedd llais 
Duane i'w glywed ar radio Cymru ac 
ar y clwb rygbi ar y teledu yn trafod 
y  gêm  ac  yn  ateb  cwestiynau.  Yma 
yn yr ysgol hefyd roedd y plant wrth 

eu  bodd  yn  holi  gwahanol 
gwestiynau  iddo.  Cyflwynodd  Mrs. 
Hughes ei grys rygbi rhif 2 a arferai 
wisgo  pan  yn  yr  ysgol  iddo.  Hefyd 
fe  gyflwynodd Duane  un  o'i  grysau 
rygbi Cymru  yn  ôl  i'r  ysgol. Diolch 
iddo  am  brynhawn  difyr  a  phob 
llwyddiant iddo yn y dyfodol. 

Croeso 
Daeth  4  o  gyn­ddisgyblion  yr  ysgol 
sef  Rhianydd  Keene,  Sarah  Jones, 
Bethan  Woods  a  Catryn  Harris  i 
Gastellau  am  wythnos  o  brofiad 
gwaith  yn  ddiweddar.  Roeddynt 
wedi ymgartrefu'n  llwyr yn yr ysgol 
unwaith  eto a diolch yn fawr  iddynt 
am eu cymorth a'u cyfraniad. 

Ensemble Lleisiol 
Cafodd  holl  blant  yr ysgol  fwynhad 
mawr  wrth  wrando  ar  aelodau 
ensemble  lleisiol y Sir. Trefnwyd yr 
ymweliad  dan  ofal  y  Gwasanaeth 
Cerdd.  Cafwyd  amrywiaeth  o 
ganeuon  gyda'r  plant  yn  ymuno  a'r 
hwyl.  Erbyn  y  diwedd  roedd  pawb 
wrthi  yn  canu'r  Calypso  ac  yn 
mwynhau. Diolch yn fawr iddynt. 

Ymweliad 
Aeth  plant  bach  y  dosbarth 
Meithrin  /  Derbyn  am  dro  i'r 
Llyfrgell yn y Beddau yn ystod Mis 
Mai. Bu'n rhaid cysgodi rhag ambell 
i  gawod  ond  cafwyd  croeso  hyfryd 
yno  gan  y  llyfrgell­wraig  Carol. 
Darllenwyd  stori  iddynt  ar  ôl  dewis 
lyfr  Cymraeg  o'r  silffoedd.  Mae 
amryw  ohonynt  yn  aelodau  yn  y 
Llyfrgell  yn barod ac roeddynt wrth 
eu  bodd  yn  edrych  ar  yr  adnoddau 
eraill  oedd  yno.  Diolch  yn  fawr 
hefyd am gwmni'r rhieni a ymunodd 
gyda ni ar y daith. 

Ysgol Gynradd Gymraeg Castellau GILFACH GOCH 

Gohebydd Lleol: Betsi Griffiths 

Siaradwr Gwadd 
Roedd  Guild  y  Merched  yn  falch  i 
roi  croeso  i  un  o  blant  Gilfach, Mr 
Teifion  Griffiths,  Cyn­Brifathro 
Ysgol  Gyfun  Teilio  Sant Caerdydd. 
Treuliodd  Teifion  ei  blentyndod  yn 
y  Gilfach  ac  yna  aeth  i  fyw  i 
Lundain pan oedd yn un­ar­ddeg oed 
pan  symudodd  ei  rieni,  y  diweddar 
Mr  a Mrs  Arthur  Griffiths  i  ymuno 
â'i  ewythr  Wil  oedd  yn  cadw  Siop 
Lyfrau  Cymraeg  yn  Charing  Cross 
Road.  Dangosodd  Teifion  yr 
argraffiad  cyntaf  o'r  llyfr  "How 
Green  Was  My  Valley"  a 
gyflwynwyd  i'w dad­cu, y diweddar 
Mr  Joseph  Griffiths,  gan  Richard 
Llewelyn.  Ymwelodd  Richard 
Llewelyn â'r  cwm sawl  gwaith wrth 
ysgrifennu'r  nofel  ac  roedd  Joseph 
Griffiths  yn  ei  dywys  o  gwmpas  y 
lle. Cafodd pawb gopi o gyflwyniad 
Richard Llewelyn  i'w gyfaill Joseph 
Griffiths. Mwynhaodd pawb y noson 
yn fawr  iawn ac edrychwn ymlaen  i 
glywed Teifion rhywbryd eto. 

Trip i Gaerfaddon 
Mae  tripiau'r  haf  wedi  dechrau 
unwaith  eto  a  threfnodd  Undeb  y 
Mamau Eglwys Sant Barnabas daith 
i  Gaerfaddon  ac  ymunodd  rhai  o'r 
dosbarth  cwiltio  er  mwyn  ymweld 
â'r  Amgueddfa  Americanaidd  ym 
Maenordy  Claverton  lle  mae 
A r d d a n g o s f a   o   G w i l t i a u 
Americanaidd.  Wrth  edrych  arnynt 
gwelir eu bod yn debyg iawn i'r rhai 
Cymreig  ac  erbyn  heddiw  mae  rhai 
yn  credu  fod  yr  hen  gwiltiau 
Cymreig  wedi  cael  dylanwad  ar  yr 
Amishiaid  gan  eu  bod  yn  byw  yn 
agos at y Cymry yn America. 

Y Dosbarth Gwnio a Chrefftau 
Mae'r  Dosbarth  yma  wedi  bod  yn 
gweithio'n  galed  iawn  yn  gweu  o'r 
hydref  hyd  y  gwanwyn.  Yn  yr 
hydref  roedden  nhw  wrthi'n  gweu 
cracers  at  y  Nadolig  a'u  llenwi  a 
losin  a'u  gwerthu  er  lles  Tŷ  Hafan. 
Ar  ôl  talu  am  y  gwlân  a'r  losin 
cyflwynwyd  £1053.50  i  Tŷ  Hafan  . 
Ar  ôl  Nadolig  tro  Ysbyty  Felindre 

oedd  hi  ac  aethpwyd  ati  i  weu 
cywion  a'u  llenwi  ag  wyau  Pasg. 
Casglwyd  £1025  i'w  gyflwyno  i 
Ysbyty Felindre. Diolch yn arbennig 
i  gyfeillion  y  dosbarth  sydd  wedi 
bod mor  barod  i werthu  ac  i  brynu. 
Hebddynt  ni  fyddai  wedi  bod  yn 
bosib  i  gyflwyno  cymaint. Diolch  a 
llongyfarchiadau  i'r  merched  am  eu 
hymdrechion. 

Y Ganolfan Gymunedol. 
Mae'r  Ganolfan  wedi  bod  mor 
brysur  ac  erioed  a  chynhaliwyd 
Cynllun  Chwarae  llwyddiannus 
iawn dros y Gwyliau. Roedd y plant 
yn weithgar iawn ac yn mwynhau eu 
hunain ar yr un pryd. 
Mae'r Dosbarth Hel Achau yn dal i 

gyfarfod ar Nos  lau rhwng 5 a 7 o'r 
gloch.  Mae  mwy  o  wybodaeth  ar 
gael  yn  awr  gan  fod Cyfrifiad  1841 
yn  awr  ar  y  we.  Mae  pawb  yn 
canmol  y  gwaith  sy'n mynd  ymlaen 
ar hyn o bryd i wella'r llwybrau yn y 
cwm  .  Bydd  yr  anabl  yn  gallu  cael 
mynediad i'r llwybrau newydd yma . 
Diolch  am  y  cydweithio  rhwng 
Cynghorau Rh.C.T a Phenybont.

Chwaraewr y Flwyddyn 
Am  yr  ail  flwyddyn  yn  olynol  mae 
un o brif wobrwyon adran  iau Clwb 
Rygbi  Llanilltud  Faerdref  wedi 
mynd  i  un  o  ddarllenwyr  ifanc  y 
Tafod.  Dyfarnwyd  Tlws  Andrew 
Howells  eleni  i  Mathew  Rees,  mab 
Ioan  a  Liz  Rees,  Teras  yr  Orsaf, 
Pentre’r  Eglwys  (ac  ŵyr  Eirian  ac 
Ann  Rees).  Cyflwynwyd  y  tlws 
hardd  ar  lun  draig  goch  i  Mathew 
gan  Paul  John,   yn  Noson 
Wobrwyo’r  adran a  gynhaliwyd  ym 
Mhrifysgol Morgannwg. Mae’r Tlws 
yma’n cael  ei  roi er cof am Andrew 
Howells o Bentre’r Eglwys, oedd yn 
hyfforddi’r    tîm  dan  15  ac  a  fu 
farw’n  ddisymwth  dair  blynedd  yn 
ôl.  Caiff  ei  ddyfarnu  i’r  chwaraewr 
sydd  ym  marn  yr  hyfforddwr  wedi 
arddangos  y  gwerthoedd  yr  oedd 
Andrew  am  eu  hybu,  sef  agwedd 
gadarnhaol  a  datblygiad  oddi  ar  y 
maes  chwarae  yn  ogystal  ag  arno. 
Llongyfarchiadau mawr i ti Mathew. 

Merch y Flwyddyn 
Llongyfarchiadau  i  Hollie  Jones,  Y 
Padocs  ar gael  ei  hethol  yn Ferch  y 
Flwyddyn  Bl  11  Ysgol  Gyfun 
Rhydfelen. Ar hyn o bryd mae Holly 
ynghanol  ei  harholiadau  TGAU  ac 
yn gobeithio mynd ymlaen  i astudio 
Hanes  a  Drama.  Mae  ei  bryd  ar 
ddilyn gyrfa fel actores broffesiynol. 
Pob  dymuniad  da  i  ti  Hollie,  a  dw 
i’n siŵr y cawn  dy weld ar y teledu 
un diwrnod! 

Myfyrwraig y Flwyddyn 
Llongyfarchiadau  i  Eleri  Evans,  y 
Padocs  ar  gael  ei  henwebu  fel 
cynrychiolydd  Ysgol  Gyfun 
Rhydfelen  yng  Nghystadleuaeth 
Myfyriwr  y  Flwyddyn  Rhondda 
Cynon Taf  / Griffin Mill. Mae Eleri 
eisoes  wedi  derbyn  tystysgrif  a  £50 
ac  wedi  cael  y  profiad  o  dreulio 
diwrnod  o  antur  awyr  agored  yn 
Hensol.  Bydd  rhaid    aros  tan  fis 
Medi  i  gael  gwybod  pwy  fydd 
enillydd  y  Peugeot  107  newydd 
sbon,  ond  yn  y  cyfamser  mae  gan 
Eleri ddigon i’w chadw’n brysur gan 
ei  bod  ynghanol  ei    harholiadau 
safon Uwch. 

Seren y Dyfodol 
Llongyfarchiadau  i  Laura  Jenkins, 
Llannerch  Goed  ar  ennill  Gwobr 
John Tree eleni. Caiff y wobr hon ei 
dyfarnu  i’r cerddor mwyaf addawol 
o  fewn  ysgolion  cyfun  Pontypridd. 
Gweinyddir  y  wobr,  a  sefydlwyd 
gan  John  Tree  o  Bwllgwaun,  gan 
Gôr   Meibion  Pontypr idd  a 
gwahoddwyd Laura,  sy’n bianydd,  i 
gymryd  rhan  yn  eu  cyngerdd 
blynyddol  lle  cyflwynwyd  y 
dystysgrif a £300  iddi. Dywedodd y 
Cadeirydd,  John  Preece  fod  y  safon 
wedi  bod  yn  hynod  o  uchel  a’i  fod 
yn  sicr  bod  Laura  yn  seren  y 
dyfodol.  Ar  hyn  o  bryd  mae  Laura 
yn  ddisgybl  yn  ysgol  Gyfun 
Rhydfelen  ac yn gobeithio mynd  i’r 
Brifysgol  i  astudio  Ieithoedd 
Modern  ym  mis  Medi.  Pob 
dymuniad da i ti. 

Cyfansoddwraig 
Mae’n  amlwg  bod  cerddoriaeth  yn 
rhedeg  yng  ngwythiennau’r  teulu 
Jenkins oherwydd cawn gyfle hefyd 
i  longyfarch  chwaer  Laura,  sef 
Stephanie  Jenkins  ar  ennill  y 
drydedd wobr am gyfansoddi unawd 
o f f e r y n n o l   y n   E i s t e d d f o d 
Genedlaethol  yr  Urdd  eleni.  Ym 
Mlwyddyn  7   Ysgol  Gyfun 
Rhydfelen  mae  Stephanie  a 
llwyddodd  yn  erbyn cystadleuwyr o 
flynyddoedd  7,8  a  9  ledled  Cymru. 
Da iawn Stephanie! 

Mentro yn India 
Dymuniadau gorau i Sarah Unett, Tonteg, sy’n mynd i weithio yn Bangalore, 
India  am  flwyddyn  ym mis Gorffennaf. Mae’n mynd  gyda’i  chariad, Gareth 
Davies  o  Benarth,  sy’n  gweithio  fel  newyddiadurwr  ac  yn  cynorthwyo  i 
sefydlu cwmni newydd yn India. 
Mae  Sarah  wedi  graddio  mewn  Seicoleg  a  Chymdeithaseg  ac  mae  hi’n 

gweithio ar gyfres Pobl y Cwm ar hyn o bryd. Mae’r ddau deulu yn dymuno’n 
dda i Sarah a Gareth yn India ac yn edrych ymlaen at y briodas ym mis Awst 
2007. 

Mathew enillydd 
Tlws Andrew Howells 

Cymdeithas Gymraeg 
Capel Salem 
Nos Wener Mai 18fed mwynheuodd 
yr  aelodau  berfformiad  Theatr 
Genedlaethol  Cymru  o  Esther  yn 
Theatr y Sherman Caerdydd. 
Cynha l iwyd  p ’nawn  coff i 

llwyddiannus  lle  codwyd  £250  at  y 
capel.  Ar  Fehefin  22  bydd  cyfle  i 
fwynhau  ‘Te  Mefus’.  Am  fwy  o 
fanylion ffoniwch 02920 813 662 

Eleri Evans            Hollie Jones 

Laura a Stephanie Jenkins

Gwellhad buan … 
…  i  ddau  o  hogiau  y  Creigiau.  Mae 
Daniel  Angel  wedi  torri  pont  ei 
ysgwydd  yn  ddiweddar,  ond  y 
newddion  da  yw  ei  fod  e’n  gwella’n 
gyflym  iawn.  Dal  ati  i  fendio,  Daniel. 
Cafodd  Gethin  Davies  anaf  cas  i’w 
bigwrn  yn ddiweddar hefyd – ond mae 
yntau yn gwella yn araf bach. Byddi ‘n 
ôl  i  gynorthwyo  y  tîm  golff  cyn  pen 
dim – a lwcus bod mis neu ddau cyn i’r 
tymor rygbi ail­gychwyn! 

Llongyfarchiadau … 
…  i  Eleri  Middleton  sy’n  brasgamu 
trwy’r   graddau  cerddorol  yma! 
Enillodd  Eleri  ei  gradd  6  ar  y  ffidil 
ychydig  yn  ôl.  Da  iawn  ti  ar  dy 
lwyddiant. 

…  i Elin Haf –  sy wedi  cael  ei  swydd 
gyntaf  fel  athrawes  yn  ysgol  gynradd 
Rhyd  y  Grug. Mae  Elin  yno  ar  hyn  o 
bryd  ar  ei  hymarfer  dysgu  ac  wrth  ei 
bodd.  Pob  lwc  i  ti  pan  ddaw  hi’n 
ddysgu go iawn! 

Mwy i Delme na malwod! 
Tybed  faint ohonoch gafodd  y pleser o 
wrando ar y Dr Delme Bowen ychydig 
yn  ôl  ac  yntau  yn  un  o  ‘bobol’  ddifyr 
iawn  Beti  George?  Cawsom  ei  hanes 
o’r  cychwyn  cyntaf –  o’i  chwilfrydedd 
cynnar  yn  ceisio  canfod  a  oedd 
morgrug yn medru nofio – ddwedwn ni 
ddim sut! – i arsylwi ar benbyliaid wrth 
y  bwrdd  brecwast!  ­  hyd  at  y  ‘proff’, 
mawr  ei  barch  fel  yr  adnabyddwn  ef 
heddiw.  Diolch  Delme  am  orig  ddifyr 
dros ben. 

Brysia wella, Non! 
Os  bu  rhywun  ‘yn  y  wars’  yn 
ddiweddar,  Non  Evans  yw  honno. 
Cafodd  Non  ddamwain  gas  iawn  tra’n 
chwarae  i  dîm  rygbi  merched  Cymru 
allan  yn  Ffrainc  yn  gynt  eleni.  A  fel 
tase  hynny  ddim  yn  ddigon  bu  rhaid  i 
Non  gael  llawdriniaeth  ar  ei  thrwyn 
hefyd  –  ond ma’ Non  yn  ymladdwraig 
– ac mi wnaiff hi gymryd mwy na hyn 
i’w  chadw  rhag  bod  ‘n  ôl  yn  sgwad 
Cymru  y  tymor  nesa  ‘ma. Hyd  yn  oed 
drwy’r cyfan hyn mae Non wedi parhau 
i  gynnal  ei  ffitrwydd  wrth  weithio’n 
galed  ar  beiriannau’r  ‘Vale’!  Dal  ati  i 
wella,  Non  ac  adfer  dy  ffitrwydd  yn 
llawn. 

Arwyr y pentre 
Beth  am  hyn  am  gyfraniad?  Mae  ‘na 
ddau  hogyn  bach  sy’n  byw  ar  Cardiff 
Road  wedi  bod  wrthi’n  brysur  yn 
ceisio  glanhau  ein  pentre  ni  –  o’u 
gwirfodd  cofiwch.  Treuliodd  Daniel  a 
Matthew,  Brynhyfryd,  Creigiau 
bnawniau  Sadwrn  yn  codi  sbwriel 
trigolion Creigiau ger  y nant  fechan sy 
y  tu  cefn  i’r  hen  Swyddfa  Bost  –  gan 
adael  y  lle  yn  lan  a  thaclus.  Da  iawn 
chi,  fechgyn  –  a  chithau  ond  yn  8  a  4 
oed! Gobeithio’n wir  y  bydd  pawb  yn 
fwy gofalus gyda’i  sbwriel o hyn allan 
ynte – yn lle creu gwaith i chi’ch dau! 

Croeso .. 
(Fe ŵyr darllenwyr cyson y golofn hon 
nad  oes  ‘na  fawr  o  wahaniaeth  rhwng 
newyddion a hanes! Cewch dystiolaeth 
yn y man.) 
…  cynnes  iawn  i’r  Creigiau  Ian,  Jane, 
Rhodri  a  Rhydian Davies  Hughes.  Ers 
blwyddyn  neu  ddwy  bellach  mae’r 
teulu bach yma yn byw ger yr ysgol yn 
Nhregarth,  Creigiau.  Saith  yw  Rhodri 
ac mae Rhydian yn bump oed. Daw Ian 
y  tad  o Fethesda  yn  enedigol a  Jane  ei 
wraig  o  Ddinas  Powis.  Yn  Llandaf  yr 
oeddent  yn  byw  cyn  dod  yma.  Mae 
Rhodri  a  Rhydian  yn  gymeriadau  –  a 
hwy dd’wedodd wrth y Tafod taw Ianto 
yw enw Dad go iawn! Rygbi yw cariad 
mawr  y  bechgyn.  Mae  Rhodri  yn 
chwarae rygbi i Bentyrch a Ianto yn un 
o hyfforddwyr y ‘minis’. 

Croeso Gwenno! 
Daeth  Gwenno  i’r  byd  yn  unol  â’r 
cynlluniau!  Llongyfarchiadau  cynnes 
i’r  Dr  Dafydd  Roberts  a  Lowri  ar 
enedigaeth Gwenno ddechrau mis Mai. 
Pob  hapusrwydd  i  chi’ch  tri  yn  eich 
cartref  newydd  yn  y  Groesfaen  –  a 
dichon  y  bydd  gennych  ddigon  o 
warchodwyr  gyda  Taid  a Nain  –  sef  y 
Drs Guto a Glenys Roberts ond galwad 
ffôn i ffwrdd! 

Ble ma' nhw nawr? 
(cyfres Nia Williams) 

Eleri ac Owen Knight 
­ gynt o Barc Castell y Mynach. 

Wedi graddio, buodd Eleri yn byw yn 
Llundain  am  dair  blynedd  tra  yn 
gweithio  i  gwmni  olew  Shell.  Gyda 
Shell  manteisiodd  hi  ar  y  siawns  i 
grwydro'r  byd,  yn  cynnwys  Nigeria, 
Argentina a De Affrig. 
Wedyn,  yn dilyn sbel  fel athrawes  yn 
Ysgol  Gyfun  Llanhari,  dechreuodd  fel 
'finance  analyst'  gyda  Chymdeithas 
A d e i l a d u ' r   P r i n c i p a l i t y  yn g 
Nghaerdydd.  Mae  hi'n  byw  yn  Ystum 
Taf  gyda'i  phartner  Geraint  Rees  sy'n 
astudio  yn  Ysgol  Meddygaeth, 
Abertawe. 
Ymchwilydd marchnata gyda chwmni 
Beaufort,  Museum  Place,  Caerdydd, 
yw Owen. 
Dechreuodd  gyda'r  cwmni  yn  syth  ar 
ôl  graddio  o  Ysgol  Fusnes,  Prifysgol 
Caerdydd.  Mae  Owen  yn  feicydd 
mynydd  o  fri,  ac  mae'n  cwrdd  â'i 
ffrindiau  o  Ysgol  y  Creigiau,  yn 
cynnwys  Dafydd  Chapman  a  Huw 
Williams,  yn  rheolaidd.  Mae  Owen 
wedi  prynu  tŷ  ym  Mhentre'r  Eglwys 
gyda'i bartner Elisa Jones. Mae Elisa yn 
athrawes  daearyddiaeth  yn Ysgol Bryn 
Celynnog, Beddau. 

Wi'n  deall  bod  Eleri  ac  Owen  yn 
derbyn  copi  o'r  Tafod  yn  fisol,  trwy 
ddwylo eu  rhieni. 

Sialens y tri chopa! 
Yn  ystod  Haf  2005  penderfynodd 
Dafydd  a  Rhodri  Brooks,  Maes 
Cadwgan,  Creigiau  ­  gyda'u  ffrindiau 
Simon a David Evans  o Barc Castell  y 
Mynach    gyflawni  sialens  newydd  (ac 
unigryw  efallai)  ­  sef  dringo  tri 
mynydd o  fewn pedair awr ar hugain  ­ 
Yr  Wyddfa,  Pen  y  Fan  (Bannau 
Brycheiniog)  a  Mynydd  y  Garth. 
Amrywiad  lleol  ar  y  'Three  peaks 
challenge'. 
Buont  yn  gwersylla  wrth  droed  yr 

Wyddfa;  codi  yn  gynnar  a  gorffen  y 
sialens  ar  ben  Mynydd  y  Garth  erbyn 
10 o’r gloch y noson honno! 
Mae'r pedwar  yn bwriadu gwneud yr 

un sialens eleni ac mewn amser gwell. 

CREIGIAU 

Gohebydd Lleol: 
Nia Williams 

Llun 

Daniel a Matthew

EFAIL ISAF 
Gohebydd Lleol: 
Loreen Williams 

Priodas Cheryl a Craig 
Llongyfarchiadau  i  Cheryl  Williams  a 
Craig Jenkins ar achlysur eu priodas yng 
Nghapel  y  Tabernacl  ddydd  Sadwrn, 
Mai  6ed.  Merch  Wayne  a  Carole 
Williams, Penywaun yw Cheryl ac mae 
Craig  yn  hanu  o  Lanhari.  Edrychai 
Cheryl  yn  hyfryd  mewn  gwisg  sidan 
lliw  ifori.  Roedd  y  morynion,  Becky 
Bradshaw a Georgina Davey  yn  edrych 
yn dlws mewn gwisgoedd hir, glas o liw 
clychau’r gog. 
Curtis  Jenkins,  brawd  Craig  oedd  y 

gwas  priodas  a’r  tywyswyr  oedd  Ben 
Williams,  brawd  Cheryl  a  Matthew 
Willmington,  ffrind Craig.  Joshua, mab 
Cheryl  a  Craig  oedd  y  gwas  bach  ac 
edrychai’n  smart  iawn  yn  ei  siwt 
ffurfiol. 
Gweinyddwyd  y  seremoni  gan  y 
Parchedig  Eirian  Rees  a’r  organydd 
oedd Miss Vera Gammon. Mwynhawyd 
y wledd briodas yng Ngwesty’r Quality 
yn Nhongwynlais ac  fe aeth y pâr  ifanc 
ar eu mis mêl i Ffrainc. 

Un o Bobl Beti 
Yn  ystod  y  mis  bu  un  o  drigolion 
Nantcelyn  yn  westai  ar  raglen  Beti 
George,  “Beti  a’i  Phobol”.  Soniodd 
John  Llywelyn  Thomas  am  ei  ofid  fod 
amryw  o  gymunedau  yng  Nghymru, 
megis  Cwmafan,  ei  fro  enedigol,  yn 
prysur golli eu Cymreictod. Soniodd am 
ei  brofiadau  yn  Swyddog  Prawf  yn 
Aberdâr,  cyn  symud  i  Glwyd  ac  yna 
dychwelyd  i  Forgannwg.  Mae  John  yn 
brwydro’n  frwd  dros  y Gymraeg  yn  yr 
ardal  ­  yn  gadeirydd  Mentrau  iaith 
Cymru  a  Chymdeithas  Gymraeg 
Llantrisant  ac  yn  aelod  o  dîm  rheoli 
Menter  Iaith  Rhondda  Cynon  Taf.  Ef 
hefyd sydd yn llywio grŵp yr elusennau 
yng Nghapel y Tabernacl. Dewisodd un 

o  ganeuon  Edward  H.  Dafis  gan 
ymfalchïo  fod  Hefin  Ellis,  Clive 
Harpwood  a  John Griffiths  yn hanu  o’r 
un Cwm ag yntau. 

Taith Addysgiadol i Dwrci 
Yn  ystod  y  mis  bu  Gareth  Evans, 
Nantcelyn,  sy’n  brifathro  Ysgol 
Gynradd y Dolau ar daith addysgiadol i 
Ankara yn Nhwrci. Mae’r ysgol yn rhan 
o  brosiect  Comenius  sydd  yn  cael  ei 
redeg  gan  y  Cyngor  Prydeinig  i  greu 
dolen  gyswllt  rhwng  ysgolion  mewn 
dwy  ar  bymtheg  o  wledydd.  Ym  mis 
Hydref Ysgol y Dolau fydd yn croesawu 
cynrychiolwyr  y  gwledydd  yma  i 
Gymru a byddant yma am wythnos. Yn 
ôl Gareth mae’r prosiect yn un buddiol a 
chyffrous iawn ac mae plant yr ysgol yn 
elwa’n  fawr  o  fod  yn  rhan  o’r  fenter. 
Cael  a  chael  bu  i  Gareth  gael  caniatâd 
gan  y  meddyg  i  deithio  gan  iddo  gael 
triniaeth lawfeddygol rai wythnosau cyn 
y daith. 

Cylch Cadwgan 
Nesta Wyn Jones oedd ein llenor gwadd 
yng  Nghylch  Cadwgan  ar  nos  Wener, 

Mai  5ed.  Darllenodd  rai  o’i  cherddi  yn 
bennaf o’i chyfrol ddiweddaraf, “Dawns 
y Sêr” gan ymhelaethu ar eu cefndir a’u 
harwyddocâd.  Cafwyd  trafodaeth 
hwyliog ar ddiwedd y sgwrs. 
Swydd Newydd 
Llongyfarchiadau  i  Nia  Thomas, 
Penywaun  ar  gael  ei  phenodi’n 
Ddirprwy  Bennaeth,  Ysgol  Gynradd 
Penderyn,  yng  Nghwm  Cynon.  Merch 
ifanca  John  a  Pat  Edmunds  yw  Nia  ac 
yn  gyn­ddisgybl  yn  Ysgol  Gymraeg 
Garth  Olwg  ac  Ysgol  Gyfun  Llanhari. 
Mae  Nia,  sydd  yn  dysgu  yn  yr  Adran 
Gymraeg  yn  Ysgol  Penderyn  ar  hyn  o 
bryd  yn  edrych  ymlaen  am  gyfnod 
cyffrous  gan  fod  yr  ysgol  yn  symud  i 
adeilad newydd sbon yn y dyfodol agos. 

Cydymdeimlo 
Estynnwn  ein  cydymdeimlad  diffuant  i 
Malcolm  a  June  Griffiths,  Gwaelod  y 
Garth  (Tŷ  Capel  gynt)  ar  golli  tad 
Malcolm yn ystod mis Mai. Bu Mr Ivor 
Griffiths  yn  fregus  ei  iechyd  am 
flynyddoedd a mawr fu gofal Malcolm a 
June amdano. 

Y TABERNACL 
Codi Arian 
Bu’r  Ocsiwn  Fawr  yn  llwyddiant 
ysgubol, gan godi dros dair mil a hanner 
o bunnoedd tuag at Gronfa’r Adeiladau. 
Diolch  i  Gwilym  a  Beti  Treharne  am 
drefnu’r noson. 

Cymorth Cristnogol 
Bu  nifer  o  aelodau’r  Tabernacl  yn 
casglu o ddrws  i ddrws yn y pentref  yn 
ystod  mis  Mai  ar  gyfer  yr  elusen 
Cymor th  Cristnogol .   Casglwyd 
cyfanswm  o  £1250.  Diolch  i  bawb  a 
gyfrannodd. 

“Rhedeg am eich Bywyd”! 
Bydd  nifer  o  ferched  o’r  eglwys  yn 
rhedeg  yn  y  Race  for  Life  yng 
Nghaerdydd,  Nos  Fercher  Mehefin 
28ain  er  mwyn  cyfrannu  at  Ymchwil 
Cancr. Pob hwyl iddyn i gyd! 
Os na fedrwch redeg eich hunain, beth 

am noddi un o’r merched? 

Picnic ar y Copa 
Ar  ddydd  Sul,  Mehefin  4ydd  bydd 
croeso  i  bawb  o  bob  oed  i  fynd  am 
bicnic  i  ben  Mynydd  y  Garth  ar  ôl  yr 
oedfa  fore.  Gobeithio  bydd  y  tywydd 
wedi gwella ychydig erbyn hynny! 

Trefn Oedfaon ar gyfer Mis Mehefin 
Mehefin  4  Gwasanaeth  Cymun  o  dan 
ofal y Gweinidog 
Mehefin 11 Y Parchedig Aled Edwards 
Mehefin 18 Oedfa Deulu 
Mehefin  25  Y  Parchedig  Dafydd 
Edwards. 

Y  pedwar ar Gopa'r Wyddfa ­ Rhodri, Simon, Dafydd a David 

Craig a Cheryl

MENTER 
IAITH 

ar waith yn 
Rhondda 
Cynon Taf 

01443 226386 

www.menteriaith.org 

DAFYDD IWAN, CATRIN FINCH, 
FFRISBEE, DAFYDD DU, DJ’S 
GTFM, TRIONGL, MARTYN 
GERAINT, SAM TAN A SALI MALI ­ 
MAEN NHW I GYD YN DOD I 
BARTI PONTY 2006 
Wel, dyma ni ­ Parti Ponty 2006 o fewn 
dyddiau  nawr!    Fel  mae’n  digwydd  y 
mae Parti  Ponty  yn  fwy  ac  yn well nac 
erioed  o’r  blaen.    Mae  mwy  o 
nosweithiau wedi’u trefnu nac erioed o’r 
blaen diolch i gefnogaeth S4C / Cwmni 
Tonfedd  Eryri  yn  bennaf  sy’n  recordio 
dwy  raglen  Noson  Lawen  fel  rhan  o 
Barti Ponty. Ac am nosweithiau hefyd ­ 
deallaf  fod  Dafydd  Iwan,  Catrin  Finch 
ac  Ifan Gruffydd  yn dod  i’n diddanu ar 
nos Fercher 28/06/06 a nos Iau 29/06/06 
yng  Nghanolfan  Hamdden  y  Ddraenen 
Wen, Rhydfelin, Pontypridd.  Tocynnau 
ar  gael  trwy  ffonio  01443  226386 
gyda’ch cerdyn banc. 
Mae  grŵp  gorau  Cymru,  Ffrisbee,  ac 

enillwyr  Brwydr  y  Bandiau  2005  No 
Star  a  grŵp  hynod  o  boblogaidd  lleol 
Anweddus  o’r  Cymer  yn  chwarae  ar 
lwyfan  newydd  gwych  Clwb  y  Bont. 
Mae’r arlwy yn argoeli yn hynod o dda 
ac  os  nad  ydych  wedi  gweld  llwyfan 
newydd Clwb y Bont mae’n werth i chi 
ddod  nos  Wener  30/06/06  i’w  gweld. 
Bydd    DJs  GTFM  yno  i  gyflwyno’r 
bandiau a bydd y perfformiad yn cael ei 
recordio  yn  fyw  i’w  darlledu  yn 
hwyrach  ar  radio  GTFM.  Eto  mae 
tocynnau  ar  gael  wrth  ffonio  01443 
226386. 
Ni  fyddai Parti Ponty  yn gyflawn heb 

ymweliad  gan  Heather  Jones  sy’n 
gwneud  cymaint  i  hyrwyddo  canu 
Cymraeg o  fewn y cymoedd ymhlith yr 
hen  a’r  ifanc.    Mae  Heather,  a’r 
merched,  a  Chôr  Aelwyd  y  Bont 
newydd gyda ni ar nos Sadwrn 01/07/06 
gan  roi  croeso  arbennig  i  ddysgwyr  a 
thiwtoriaid  Cymraeg  y  cylch  yng 
Nghlwb y Bont.   Rydym yn chwilio am 
gynulleidfa o dros 700 o bobl at y pedair 
noson  yma  felly  dewch  yn  llu  os 
gwelwch  yn  dda  a  chofiwch  i  ddod  â 
mam­gu, y plant a’u ffrindiau gyd!  Mae 
tocynnau  ar  gael  nawr  wrth  ffonio 
01443 226386 gyda’ch cerdyn banc. 

DYDD SADWRN 01/07/06 YM 
MHARC  YNYSANGHARAD, 
PONTYPRIDD 
Dydd  Sadwrn  cyntaf  mis  Gorffennaf 
ydy diwrnod mawr Parti Ponty i ni gyda 
llwyfan fawr yn arddangos talentau lleol 
o  dros  12  ysgol  yn  barod  gyda  chanu, 
dawnsio,  actio  ac  adrodd  ­  llawer  o’r 
perfformiadau    a  aeth  i  Eisteddfod  yr 
Urdd  yn  ddiweddar.    Bydd Dafydd Du 
yn  cyflwyno  artistiaid  y  llwyfan  fawr, 
ysgolion  a  pherfformwyr  plant  yn 
ogystal  ag  ambell  i  grŵp  pop,  diolch  i 
BBC  Radio  Cymru.  Un  uchafbwynt 
fydd perfformiad Côr yr Anthem gydag 
ysgol i on   meg i s   Ll yn yforwyn , 
Bodringallt,  Bronllwyn,  Penrhys  a 
Thylorstown  yn  cydweithio  ar  brosiect 
Cymunedau  Creadigol  Cymunedau  Yn 
Gyntaf.    Byddant  wedi  gwneud  sawl 
gweithdy  ar  yr  anthem  genedlaethol  a 
recordio  DVD  o’u  gwaith,  o  dan 
arweiniad  Angela  Gould  a  Caroline 
Cowles,  cyn  cyrraedd  llwyfan  Parti 
Ponty  ac  rydym  yn  gobeithio  y  bydd 
modd  gweld  y  gwaith  yma  ar  faes  yr 
ŵyl.
Uchafbwynt  arall  fydd  perfformiad 

b l yn yddo l   Mar t yn   Ger a in t   a 
pherfformiad  Triongl  diolch  i  S4C. 
Trwy’r dydd bydd Sam Tan, Sali Mali a 
Superted ar  gael  i  siglo  llaw  a  chwarae 
gyda ’ r   pl an t .     Bydd   s t ond in 
gwasanaethau  plant  y  Fenter  yn  cynnig 
cyfle  i  blant  gael  eu  hwynebau  wedi 
paentio  a  thynnu  llun  gyda  chamera 
digidol  i’w  codi  cyn  diwedd  y  dydd. 
Mae dros 20 stondin eisoes wedi  trefnu 
gan  gynnwys  wal  ddringo  anferthol  a 
fydd  yn  gyfle  i  bawb  ymestyn  eu 
breichiau  a’u  coesau!    Un  o  brif 
bartneriaid gweddol newydd ydy GTFM 
ac  fe  fyddant nhw’n  dod a Roadshow  i 
Barc Ynysangahard rhwng 11am a 3pm 
fel bod gyda ni adloniant ar ddau ben y 
cae unwaith eto eleni.  Bydd nifer o DJs 
gyda nhw, ymweliadau gan Sam Tân a’r 
criw,  cyfweliadau  a  gwybodaeth  am 
Opera  Roc  newydd  Menter  Merthyr  a 
gemau  a  pherfformiadau  o  bob  math. 
Byddant  hefyd  yn  recordio  nifer  o 
gyfweliadau  i’w  darlledu  yn  ystod  yr 
wythnos.  Cofiwch  am  eu  rhaglen 
Gymraeg  gydag  Ioan  Dyer  bob  nos 
Fawrth a’r Awr Fawr bob dydd Sul. 

DYDD  SUL  02/07/06  YM  MHARC 
HYFRYD  YNYSANGHARAD, 
PONTYPRIDD 
Ar  ddydd  Sul,  bydd  Cyngor  Rhondda 
Cynon Taf yn arwain y trefniadau ac fe 
fydd llawer iawn mwy o bethau Saesneg 
ar gael gyda grwpiau newydd ifanc lleol 
yn  cael  cyfle.   Deallaf  fod  y Ffatri  Pop 
yn darparu grŵp Cymraeg safonol ac fe 
fydd  Red  Dragon  Radio  yn  hwyluso’r 
adloniant  trwy’r  dydd.    Braf  ydy  cael 

adrodd  fod  llawer  iawn  mwy  o 
stondinau  yn aros  am y  ddau  ddiwrnod 
eleni gan fod gennym gynnig arbennig i 
wneud  hynny  ­  prynu  un  cael  un  am 
hanner pris fel pe tai ­ ac y mae hyn yn 
gorfod  bod  yn  gyfle  da  i  hyrwyddo’r 
Gymraeg ymhlith cynulleidfa nad yw fel 
arfer  yn  ymwneud  â’r  iaith  Gymraeg. 
Bu staff y Fenter yno am ddau ddiwrnod 
llynedd  a  chafwyd  llawer  o  hwyl  a 
chefnogaeth  a  diddordeb  ar  y  ddau 
ddiwrnod.    Felly,  dewch  yn  llu  ar  y 
dydd Sadwrn ac arhoswch i weld y dydd 
Sul  hefyd  fe  fydd  gwledd  gwerth  ei 
gweld yno. 

CYNLLUNIAU CHWARAE’R BORE 
YN UNIG YN YSTOD YR  HAF 
Nawr  te,  mae  newyddion  da  a 
newyddion drwg. Y newyddion drwg yn 
gyntaf  yw  na  fydd  gennym  gynlluniau 
chwarae  ar  agor  rhwng  8.30am  a 
5.30pm  bob  dydd  o  bob  gwyliau  fel 
rydym wedi cynnal ers degawd neu fwy. 
Wrth ystyried  i ni weithio oddi ar grant 
blwyddyn  fe  wnaethom  yn  dda  iawn 
mewn gwirionedd. Ta waeth am hynny, 
y mae’n bosib  y  bydd gennym gyfres o 
gynlluniau  chwarae  ar  agor  rhwng 
9 . 30am   a   12 . 3 0pm   yn   YGG 
Rhydywaun,  YGG  Abercynon,  YGG 
Llynyforwyn,  YGG  Bronllwyn,  YG  Y 
Dolau  bob  bore  o  wyliau’r  Haf  ac  yn 
YGG  Evan  James  bob  bore  am 
bythefnos o’r gwyliau Haf i blant rhwng 
4­14oed.    Dyna’r  cynllun  rydym  wedi 
cyflwyno i Gyngor Rhondda Cynon Taf 
wrth  ymateb  i’w  cais  nhw  am 
gydweithrediad  i  ddarparu  cynlluniau 
chwarae  agored  ar  nifer  o  safleoedd. 
Nodwch taw cynlluniau chwarae agored 
bydd y rhain gyda’r plant mawr yn cael 
arwyddo  eu  hunain  mewn  ac  allan  fel 
bo’n  addas.  Nid  yw’r  cynlluniau  hyn 
wedi  eu  cymeradwy  eto  felly  nid  yw 
hyn yn bendant ond rydym yn gobeithio 
y  bydd  rhyw  fath  o  ddarpariaeth 
gennym yn ystod yr Haf. Os hoffech chi 
weithio ar gynllun neu sicrhau eich bod 
yn derbyn gwybodaeth bellach ffoniwch 
Helen Davies ar 01443 226386. 

C Y FA R F O D Y DD   A G O R E D 
CLYBIAU CARCO 2006. 
Mae  dyddiadau  wedi  gosod  i  gwrdd  â 
staff,  swyddogion  ysgolion  a  rhieni  ein 
gwahanol Clybiau Carco. Bydd pawb yn 
derbyn  holiadur  arall  yn  fuan  iawn  a 
bydd  gyda  ni  ganlyniadau’r  holiaduron 
er mwyn  trafod  llwyddiant  y  clybiau, a 
sicrhau  dyfodol  disglair  i  bob  un,  yn  y 
cyfarfodydd.    Y  dyddiadau  sydd 
gennym yw:­ 06/07/06 Aberdâr 6pm ac 
Abe r cyn on   7 . 3 0pm;   1 0 / 07 / 06 
Twynyrodyn 6pm a Rhydygrug 7.30pm; 
11/07/06 Evan James 6pm a Llwyncelyn 
7.30pm;  12/07/06  Ynyswen  6pm  a

CYDNABYDDIR CEFNOGAETH 

I’R CYHOEDDIAD HWN 
www.bwrdd­yr­iaith.org 

Bronllwyn  7.30pm;  13/07/06  Castellau 
6pm  a  Garth  Olwg  7.30pm;  17/07/06 
Dolau 6pm a Llantrisant 7.30pm. Os oes 
dyfodol  i’r  clybiau  hyn  y  mae’n  holl 
bwysig  i  ni  weld  rhieni,  athrawon  a’n 
staff ni i gyd yn y cyfarfodydd 

CLWB  BRECWAST  EVAN  JAMES 
YN DANGOS Y FFORDD 
Mae  clwb  brecwast  Evan  James  wedi 
bod  yn  llwyddiant  mawr  iawn  gyda 
chydweithrediad  y  Fenter,  yr  ysgol, 
Cwmni  Catering  Direct  a  Chynulliad 
Cenedlaethol  Cymru  sy’n  cyfrannu  at 
gost  y  brecwast  i’r  plant.  Mae  staff  y 
clwb  carco  yn  rhedeg  y  clwb  brecwast 
hefyd  ac  y  mae  pawb  yn  elwa  o’r 
cyswllt  ychwanegol  parhaol  rhwng  y 
staff  a’r  plant  a  phawb  yn  cael  cyfle  i 
ddefnyddio mwy o’r Gymraeg. 

GORMOD  O  FOREAU  COFFI  I 
BAWB SY’N SIARAD CYMRAEG! 
Mae  gormod  i’w  rhestri  gyda  boreau 
newydd  Rhydfelin  ac  Abercwmboi  yn 
datblygu  yn  gyflym.    Braf  ydy  gweld 
partneriaethau  Cymunedau  yn  Gyntaf 
yn cystadlu trwy gynnig eu boreau coffi 
Cymraeg eu hunain gyda chefnogaeth y 
Fenter ond o dan eu rheolaeth a’u gofal 
nhw.  Bydd  Cwmni  Acen  Cyf.,  sydd  â 
nifer  o  ddeunyddiau  a  chymorth  i 
ddysgwyr,  yn  darparu  cerdyn  bach 
newydd yn rhestri bob un bore coffi a’u 
dosbarthu  yn  Parti  Ponty  eleni.    Mae 
pob  un  wedi  rhestri  ar  ein  gwefan 
www.menteriaith.org  lle  bydd  lluniau  a 
gwybodaeth  o’r  coffi  a’r  bwyd  sydd  ar 
gael.  Fel  arall  ffoniwch  Leah  Coles  ar 
01685 877183. Dwi  ddim yn  gwybod  ­ 
dim  siarad  Cymraeg  yn  unig  ond 
mwynhau bwyd a diod o safon hefyd! 

O F F E R   C Y F I E I T H U , 
GWASANAETHAU  CYFIEITHU  A 
NODYN E­BOST 
Ein gwefan, www.menteriaith.org  ydy’r 
lle  gorau  i  gael  gwybodaeth  am  ein 
hoffer  cyfieithu  a’r  gwasanaethau 
cyfieithu  sydd  gennym  hefyd.  Fel  arall 
ffoniwch  Rhian  Powell  ar  01685 
877183. Yr  un  yw’r  rhif  i  gofrestru am 
wybodaeth  trwy  e­bost  am  bob 
digwyddiad. 

Steffan Webb 
Prif Weithredwr 

Menter Iaith 

Ysgol 
Gynradd 
Gymraeg 
Llantrisant 
Croeso 
Croeso  i  Miss  Heledd  Morris, 
myfyrwraig  o  Athrofa  Prifysgol 
Cymru, Caerdydd  fydd  gyda  ni  hyd 
at  fis Gorffennaf.  Mae Miss Morris 
yn dysgu ym Mlwyddyn 2. 

Elusen y Tymor 
Y  tymor  hwn  rydym  yn  cefnogi’r 
elusen “Cheeky Monkeys” sy’n codi 
arian  i  helpu  plant  sy’n  dioddef  o 
lewcemia.    Nid  ydym  yn  siwr  eto 
faint  o  arian yr ydym wedi  llwyddo 
i’w  godi,  ond  gwyddom  fod  rhai 
unigolion wedi casglu dros £90! 

Y Gymdeithas Rieni 
Ar  yr  28ain  o  Ebrill,  trefnwyd 
Noson  Hela’r  Chwilen  a  Chwis  i 
staff,  rhieni  a  phlant  yr  ysgol,  yn  y 
neuadd  a’r  ystafell  gymunedol. 
Roedd hi’n noson lwyddiannus gyda 
llawer  o  hwyl.    Mae’r  pwyllgor  ar 
hyn o bryd yn trefnu’r digwyddiadau 
nesaf,  sef  ras  hwyaid  ar  y  18fed  o 
Fehefin  a  Ffair  Haf  ar  Orffennaf  y 
14eg. 

Disgyblion newydd 
Rydym  yn  falch  o  groesawu 
disgyblion  newydd  i’n  plith,  sef 
Amelia  a Finlay Murphy  sydd wedi 
dod  atom  o  YGG Castellau  a  Lucy 
Underhill  a  ddaeth  atom  o  YGG 
Llwyncelyn.    Maent  wedi  setlo’n 
dda  ac  wedi  gwneud  llawer  o 
ffrindiau newydd. 

Athrawon newydd 
Llongyfarchiadau  a  chroeso  i  ddwy 
athrawes  a  benodwyd  i’r  staff  ar 
Fai’r  9fed  – Mrs  Lisa  Veck  a Miss 
Sara  Mai  Williams.    Byddant  yn 

dechrau ar eu swyddi ym mis Medi. 

Blwyddyn 6 
Ar y trydydd o Fai fe aeth Blwyddyn 
6  ar  eu  hymweliad  blynyddol  â’r 
Criw  Craff.    Roedd  yn  gyfle  i’r 
d i s g yb l i o n   d dys gu   a m  y 
gwasanaethau  argyfwng  ynghyd  â 
llawer o  asiantaethau eraill.   Yna ar 
Fai’r 26ain, fe aethon nhw am dro o 
gwmpas  yr  ardal  yng  nghwmni Mr 
Richard  Wistow,  gan  edrych  yn 
arbennig ar ddefnydd tir. 

Gwasanaeth Cerdd 
Diolch  i Wasanaeth Cerdd Rhondda 
Cynon  Taf  am  ddod  i’r  ysgol  yn 
ddiweddar  i’n  diddanu,  drwy 
berfformio  nifer  o  ddarnau  ar 
amrywiaeth  o  offerynnau  pres. 
Cawsom  awr  ddifyr  iawn  yn 
gwrando  ar  eu  perfformiad  a  dysgu 
llawer am yr offerynnau. 

Cangen yr Urdd 
Fe  gyfarfu’r  Adran  ddwywaith  yn 
ystod y mis diwethaf, pan fu’r plant 
yn  mwynhau  gêmau  potes, 
gweithgareddau  parasiwt  a  helfa 
drysor  o  gwmpas  safle’r  ysgol. 
Edrychwn  ymlaen  at  Eisteddfod 
Genedlaethol  yr  Urdd  yn  Rhuthun 
yn  ystod  hanner  tymor,  pan  fydd 
bron  i  hanner  cant  o  ddisgyblion 
Cyfnod  Allweddol  2  a’u  teuluoedd 
(a’u  hathrawon,  wrth  gwrs!)  yn 
teithio  i’r Gogledd ar gyfer cystadlu 
yn  y  cystadlaethau  canlynol:   Dydd 
Llun  –  Unawd  dan  10  (Rhys 
Thomas)  a’r  Ensemble  Lleisiol  dan 
12  oed.    Yna  ar  y  Dydd Mawrth  – 
Côr  dan  12,  Parti  Unsain  a’r  Parti 
Deulais  dan  12  oed.    Dymuniadau 
gorau iddynt i gyd. 
Cafwyd  rhagflas  o’r  cystadlu  pan 

gynhaliwyd  cyngerdd  i  rieni  a 
theuluoedd  y  cystadleuwyr  ar  ôl  yr 
ymarfer olaf, ar Fai’r 25ain.

Andrew Ross 

BYDD YR YSGOL YN SYMUD I ADEILAD NEWYDD SBON ­ GORFF. 2006 

LLYFRGELLYDD/CYNORTHWY­YDD 
RHEOLI ADNODDAU’R CWRICWLWM 

(CYTUNDEB BLWYDDYN I DDECHRAU – SWYDD TYMHORAU YSGOL YN UNIG) 

Cyflog hyd at Graddfa 4 (£16,137 ­ £17,985 y flwyddyn).  63.29% pro rata 
27.5 a.yr.w.  Cynigir hyfforddiant a bo angen. 

Gellir bod yn hyblyg gydag amserau’r dydd. 

Am ragor o fanylion, sgwrs anffurfiol, ynghyd â ffurflen gais, cysylltwch 
â Phennaeth Ysgol Rhydfelen. 

Ysgol Gyfun Rhydfelen,  E­bost: rhydfelen@btconnect.com 
Rhodfa Glyndŵr,  Ffôn:  01443 486818 
Rhydyfelin,  Ffacs:  01443 485344 
PONTYPRIDD, CF37 5NU. 

Dyddiad cau:  16 Mehefin, 2006. 
ON Gwirir pob ymgeisydd gan y ‘Biwro Cofnodi Troseddau’. 

Cystadleuaeth Iolo 
Morgannwg 2006 
Tafod Elái 

Bl 7 ­ 'Yn fy Mocs': 
1 Hywel McGlinchy ­ Glantaf 
2 Ffion Emrys ­ Glantaf 
3 Nia Lewis ­ Llanhari 

Bl 8 a 9 ­ 'Petaswn i'n filiwnydd' ­ 
1 Andrew Ross ­(Blwyddyn 9) Rhydfelen 
2 Rhodri Hill ­ (Bl. 8)Glantaf 
3 Rhys Bowen­Jones (Bl. 9) Rhydfelen 

Blwyddyn 10 ac 11 ­ 'Estyn Llaw' 
1 Iolo James ­ Llanhari 
2 Tanwen M Rolph ­ Plasmawr 
3 Mirain Dafydd ­ Plasmawr 

Blwyddyn 12 a 13 ­ 'Wyneb' 
1 Ffion Melangell Rolph ­ Plasmawr 
2 Mair Rowlands ­ Glantaf 
3 Azul de Pol – Glantaf 

Tasg gaeth 'Ni a nhw' / agored 
1 Andrew Ross ­ Rhydfelen 
2 Chris Burt ­ Rhydfelen 
3 Nerys Man ­ Rhydfelen 

Iolo James 

Hywel McGlinchy 

Ffion Melangell Rolph 

Llongyfarchiadau  i  bawb  gymerodd 
ran  cyhoeddir y  cerddi buddugol yn 
y rhifyn nesaf .

Gwasanaeth addurno, 
peintio a phapuro 

Andrew Reeves 

Gwasanaeth lleol 
ar gyfer eich cartref 

neu fusnes 

Ffoniwch 

Andrew Reeves 
01443 407442 

neu 
07956 024930 

I gael pris am unrhyw 
waith addurno 

www.mentercaerdydd.org 
029 20565658 

Cynllun Gofal Gwyliau’r Haf 
Fe fydd Cynllun Gofal y Fenter yn cael ei 

gynnal yn ystod gwyliau’r Haf ar y 
dyddiadau isod: 
Ysgol Treganna 

ac Ysgol Berllan Deg 
Dydd Llun, Gorffennaf 24 
– Dydd Gwener, Awst 18 
Ysgol Melin Gruffydd 
Dydd Llun, Gorffennaf 24 
– Dydd Gwener, Awst 11 

Croeso i blant mewn ysgolion Cymraeg 
o ddosbarth derbyn hyd at flwyddyn 6. 
Cost dyddiol o £14.50/£17 y plentyn. 

Dyddiad cau cofrestru : 
Dydd Llun, Gorffennaf 17 

Mae lle i nifer cyfyngedig o blant, felly 
cofrestrwch yn gynnar 
rhag cael eich siomi. 

Am ffurflen gais ffoniwch y swyddfa 
ar 029 20 56 56 58 

neu  rachaelevans@mentercaerdydd.org 

Dyma rhai o griw’r Clwb Cerdd 

Gŵyl 
Gymraeg 
Caerdydd 

www.tafwyl.org 

Noson  gymdeithasol  i  Ddysgwyr  yn  y 
Cameo. 
Fe fydd Noson Gymdeithasol i Ddysgwyr yn 
cael  ei  gynnal  yn  y  Cameo,  Nos  Iau  olaf  y 
mis –Mehefin 29 am 7.30yh. 
Mae  croeso  i  ddysgwyr  o  bob  safon 

ymuno â ni i ymarfer eu Cymraeg dros beint 
neu wydriad o win.  Cysylltwch ag Angharad 
am fwy o wybodaeth. 

Clwb Cerdd i blant Meithrin 
Yn dilyn llwyddiant y Clwb Cerdd yn ystod 
mis  Ebrill  a  Mai,  fe  fydd  y  Clwb  yn  ail­ 
ddechrau Ddydd Mawrth, Mehefin y 6ed am 
7  wythnos  yng  Nghanolfan  Gymunedol 
Maes  y  Coed,  Jubilee  Gardens. Mae’r  clwb 
yn addas i blant 18 mis – 4 oed a’u rhieni.  Y 
ffi cofrestru yw £21.  I gofrestru cysylltwch â 
Rachael Evans ­ 
rachaelevans@mentercaerdydd.org 

Cynghrair  Sboncen  Menter  Caerdydd 
wedi dechrau! 
Mae  Cynghrair  Sboncen  y  Fenter  wedi 
dechrau’r mis hwn, ac mae dros 30 o aelodau 
yn barod.  Os hoffech ymuno â’r Gynghrair, 
fe  fydd  modd  gwneud  hynny  ddechrau  mis 
Gorffennaf. 
C ys y l l t w c h   a g   An g h a r a d  ­ 

angharad@mentercaerdydd.org  i  gael 
ffurflen gofrestru.  Mae croeso mawr i bobl o 
bob  safon,  gan  y  byddwn  yn  ceisio  rhoi 
chwaraewyr o safon tebyg gyda’i gilydd. 

Cwis Cymraeg 
Fe fydd cwis Cymraeg nesaf y Fenter yn cael 
ei  gynnal  Nos  Sul,  Mehefin  y  25ain  yn  y 
Mochyn  Du  am  8yh.    £1  y  person.  Y  cwis 
fydd yn cloi Gŵyl Tafwyl eleni. 

Dydd Sadwrn  17 Mehefin 
Ffair Tafwyl – Stondinau, Adloniant, 
BBCiw. Y Mochyn Du 12yp tan hwyr 
Sesiynau Chwaraeon i Blant 5 – 10 oed. 
Caeau Pontcanna  2 – 4yp 
Gig Ashokan ac eraill. Clwb Ifor Bach 
7.30yh 
Dydd Sul 18 Mehefin 
Teithiau Cymraeg o amgylch y Senedd 
11 a 11.30yb 
Gweithdai Amgueddfa Sain Ffagan  2 a 
2.30yp 
Cymanfa Ganu dan arweiniad John S. 
Davies.  Capel Tabernacl 8yh 
Dydd Llun 19 Mehefin 
Taith o amgylch Castell Caerdydd 
2.30yp 
Cymdeithas Wyddonol Caerdydd. Yr 
Institute Llandaf  6.30 – 9 yh 
Byw yn y Ddinas gyda Catrin Beard. 
Caffi Clonc Treganna.  7.30yh 
Dydd Mawrth 20 Mehefin 
Bore Coffi i Ddysgwyr  Clwb y Cameo 
11yb 
Cystadleuaeth Rygbi ‘Touch’ i 
Oedolion. Caeau Llandaf 6yh 
Darganfod Cymreigrwydd Caerdydd 
gyda Owen John Thomas. Capel 
Tabernacl 7.30 yh 
Dydd Mercher 21 Mehefin 
Helfa Drysor Hanesyddol (ar droed) o’r 
Mochyn Du 7yh 
Cystadleuaeth Pêl Droed 5 Bob Ochr. 
Gerddi Soffia 6.30 yh 
Dydd Iau 22 Mehefin 
Hwyl yr Ŵyl Gyda Triongl. Canolfan 
Channel View 1.30yp 
Noson Beirdd v Rapwyr.  Gwesty 
Riverbank 7.30 yh 
Dydd Gwener 23 Mehefin 
Gig Bandiau Cymraeg Ysgolion gyda 
DJ Huw Stephens. Clwb Ifor Bach 7yh 
Noson Gomedi yn Dempsey’s 8pm 
Gwyl Ifan – Twmpath. Gwesty’r Thistle 
am 8yh 
Dydd Sadwrn 24 Mehefin 
Gŵyl Ifan yng Nghanol y Ddinas a Bae 
Caerdydd  10yb – 5 yp 
Sadwrn Siarad i Ddysgwyr.  Canolfan 
Mileniwm Cymru 
Gig Radio Luxembourg. Clwb Ifor Bach 
9yh 
Dydd Sul 25 Mehefin 
Gwyl Ifan gweithdai dawnsio.  Gwesty 
Thistle 
Taith o amgylch canolfan Mileniwm 
Cymru   11 a 11.30yb 
Cwis Cymraeg.  Y Mochyn Du 8yh 

Gwybodaeth a Thocynnau: 
029 20565658 

Llythyr at ddarllenwyr y Tafod Elái 

Annwyl Ddarllenwyr, 
Oes  hoff  atgof,  stori  neu  chwedl 
gennych chi, sy’n rhy dda i’w cholli am 
byth? 
Mae gen  i ddiddordeb mewn casglu a 

chyhoeddi  llyfr  o  luniau  hudol  sy’n 
gysylltiedig  â  Chymru.  Mae  fy 
niddordeb  i  mewn  unrhyw  gyfnod, 
unrhyw le – Cymraeg neu Saesneg. 
Mae  ‘na  groeso  i  ddarnau  o 

farddoniaeth,  ffuglen neu unrhywbeth y 
carech ei rannu gyda phobl eraill! 
Byddaf  yn  eich  cydnabod  fel  yr 

awduron wrth  gwrs! Anfonwch unrhyw 
gyfraniad y carech ei weld mewn print i 
mi,  os  gwelwch  yn  dda,  i’r  cyfeiriad 
isod  gan  gofio  cadw  copi  i  chi  eich 
hunan. 
Rhof wybod i chi ynghylch cynnydd y 

llyfr – cofiwch roi manylion cyswllt. 
Diolch yn fawr. 

Yn ddiffuant – 
Mrs Ann Fisher, 
Maes y Dderwen, 
Creigiau, 
Caerdydd CF15 9JS



FFYNNON TAF   NANTGARW 
A GWAELOD Y GARTH 

Gohebydd Lleol: Martin Huws 
029 20 811413 neu martin@huws1.fsnet.co.uk 

CO­OP: LLADRAD 
‘BEIDDGAR’ 
Bydd tri lleidr a dorrodd i mewn i siop 
y  Co­op  yn  Ffynnon  Taf  yn  cael  eu 
dedfrydu yn Llys y Goron Merthyr. 
Yn  Llys  Ynadon  y  Rhondda 

dywedodd y Barnwr  Jill Watkins  nad 
oedd  ganddi’r  pwerau  i  ddedfrydu 
Anthony Neale, 30 oed, Warren Snell, 
24 oed a Michael Belmont, 19 oed,  y 
tri o Gaerdydd. 
Gwelodd  y  rheithgor  luniau  cylch 

cyfyng o’r  tri, a gafodd eu cyhuddo o 
fwrgleriaeth, yn cario trosolion. 
Cymydog ffoniodd yr heddlu a phan 

gyrhaeddodd  plisman  gwelodd  ddyn 
ifanc  mewn  dillad  tywyll  a  redodd 
nerth ei draed i gefn y siop. Clywodd 
y  plisman  fwstwr  o  stafell  storio  ac 
yno roedd dau ddiffynnydd yn cuddio 
mewn bin metel. 
Clywodd  y  llys  fod  Neale  o’r 

Tyllgoed  wedi  bod  yn  euog  13  o 
weithiau ers 2000. 

CARREG FILLTIR 
I MARGARET 
Llongyfarchiadau  i  Margaret  Day 
ddathlodd ei phen­blwydd yn 100 oed 
ar Fai 21 yng nghartre nyrsio Maenor 
Dyffryn Ffrwd yn Nantgarw. 
Cynhaliodd  aelodau  Capel  Sardis, 

Pontypridd,  lle bu Margaret yn aelod, 
wasanaeth  arbennig  iddi  yn  y  cartre. 
Yng  Nghilfynydd  y  treuliodd 
Margaret  y  rhan  fwya  o’i  bywyd. 
Dysgodd  yn  Ysgol  Parc  Lewis, 
Trefforest, am 40 mlynedd a daeth yn 
brifathrawes yno. 
A  beth  yw’r  rheswm  am  ei  bywyd 

hir?  “Digon  o  waith  caled  a  bywyd 
hapus.” 

TWRISTIAID BAR YN 
CHWERW 
D iolch  amdano.   Mae  angen 
digwyddiad  fel  Cwpan  y  Byd  fel  y 
gallwn  werthfawrogi  pa   mor 
groesawgar  a  goddefgar  yw  rhai 
aelodau  o’r  genedl  y  drws  nesa  aton 
ni. 
Lleoliad  y  stori  yw  Portsmouth, 

cartre’r  Llynges  ers  800  mlynedd, 
dinas oedd yn draddodiadol ond erbyn 
hyn yn ymffrostio ei bod yn borthladd 

fferi amlwg ac “yn  llawn  o atyniadau 
er  mwyn  denu  twristiaid  o  bob 
gwlad.” Ond nid y tro hwn. 
Gofynnwyd  i  berchennog  bar  yn  y 

ddinas dynnu i lawr poster oedd i fod i 
hyrwyddo Cwpan y Byd,  poster oedd 
yn galw’r Ffrancod yn “Le Frogs” a’r 
Almaen yn “Wurst Country”. 
Dywedodd  y  Cynghorydd  Paula 

Riches  y  gallai’r  poster  bryfocio 
casineb hiliol. 

CYHOEDDIAD ANNISGWYL 
Bu  cyhoeddiad  annisgwyl  yng 
Nghwrdd  Eglwys  Capel  Bethlehem, 
Gwaelod­y­garth, ar Fai 14. 
Dywedodd  Marian  Evans  i’r 

diaconiaid  dderbyn  llythyr  wythnos 
ynghynt  oddi  wrth  y  gweinidog  a 
darllenodd  Peredur Evans  gynnwys  y 
llythyr.  Byrdwn  y  llythyr  oedd  y 
byddai’r  gweinidog,  y  Parchedig 
Gareth  Rowlands,  yn  dymuno  gadael 
y  weinidogaeth  o  ddiwedd  Awst 
ymlaen. 
Bydd  cwrdd  eglwys  yn  fuan  fel  y 

gall yr aelodau drafod y camau nesa. 

BRYSIWCH WELLA 
Ry’n  ni’n  dymuno  adferiad  llwyr  a 
buan i’r canlynol: 
Barbara  Murphy,  oedd  yn  arfer 

gweithio  yn  Swyddfa  Bost  Ffynnon 
Taf,  fu  yn  yr  ysbyty  ar  ôl  torri  ei 
chlun; 
Rhys  Davies  o’r  cwmni  lorïau  sy 

wedi  torri  pen  y  glun  ac  yn  Ysbyty 
Brenhinol Morgannwg yn Llantrisant; 
Haydn  Davies  o’r  Garth  Newydd, 

Gwaelod­y­garth, gafodd lawdriniaeth 
ar  y  stwmog  yn  Ysbyty  Brenhinol 
Morgannwg. 

DYWEDDIO 
Llongyfarchiadau  i  Gareth  Rosser  o 
Waelod  y  Garth  a  Fiona  Davies  o 
Taunton,  Gwlad  yr  Haf,  ar  eu 
dyweddïad.  Maen  nhw’n  priodi  ar 
21ain  o  Hydref  yn  Stratford­upon­ 
Avon, ble mae tad Fiona yn byw. 
Ers  gadael  Ysgol  Gyfun  Rhydfelen 

astudiodd  Gareth  y  Gyfraith  a 
Ffrangeg  ym Mhrifysgol  Bryste.  Yna 
aeth i Brifysgol Nottingham i gwblhau 
ei astudiaethau cyfreithiol. 

Roedd  Gareth  a  Fiona,  sy’n 
ysgrifenyddes gyfreithiol, wedi cwrdd 
wrth  weithio  yn  yr  un  cwmni  yn 
Taunton.  Mae  hi’n  dysgu  Cymraeg. 
Mae  Gareth  yn  gweithio  fel 
cyfreithiwr  yn  Rhydychen,  yn 
cynghori cyflogwyr. 

DARYL YN YMLADD I’R PEN 
Llongyfarchiadau  i  Daryl  Mota  sy 
wedi rhoi Ffynnon Taf ar y map – yn 
yr Alban. 
Yn  ei  ornest  gynta  enillodd  y 

bencampwriaeth pwysau welter o naw 
pwynt  i  chwech  yn  Kinroch.  Mae’n 
amlwg  ei  fod  yn  tynnu  ar  ôl  ei  dad, 
Robert,  sy’n  byw  gyda’i wraig Tracy 
yng Nglan­y­ffordd. Roedd Robert, sy 
erbyn  hyn  yn  ddyfarnwr  rygbi,  bump 
o weithiau’n bencampwr Cymru yn yr 
un pwysau. 
Pob lwc i Daryl yn y dyfodol. 

Y RHWYD YN CAU? 
Fy  hoff  stori  i  oedd  yr  un  am  orsaf 
heddlu ar ynys yn yr Alban yn cau, am 
y rhesymau anghywir. 
Dim  ond  un  plisman,  yn  anffodus, 

oedd  yng  ngorsaf  heddlu  Balallan  ar 
Ynysoedd Heledd. Roedd adroddiadau 
iddi  gael  ei  fandaleiddio,  fod  eiddo 
wedi eu  dwyn a bod  y plisman  druan 
wedi cael ei fygwth. 
A’r  rheswm?  Potsier iaid  yn 

anfodlon  ar  ymgyrch  yr  heddlu  yn 
erbyn  pysgota  anghyfreithlon  mewn 
llynnoedd cyfagos. 
Doedd dim sôn am ymchwiliad nag 

ymgyrch arall. O hyn ymlaen, bydd y 
plisman  yn  gweithio  yng  nghorsaf 
Stornoway, 15 milltwr i ffwrdd. 

DIGWYDDIADAU 
CAPEL  BETHLEHEM,  Gwaelod­ 
y­garth,  10.30am.  Mehefin  4:  Y 
Gweinidog,  Cymundeb;  Mehefin  11: 
Y  Parchedig  Dafydd  Andrew  Jones; 
Mai 18: Y Gweinidog; Mehefin 25: Y 
Parchedig Noel Gibbard. 

CYLCH MEITHRIN  Ffynnon  Taf, 
9.30­12,  ddydd  Llun  tan  ddydd 
Gwener. Taliadau: £4.75 y sesiwn. Ti 
a  Fi,  1.15­2.30  bob  dydd  Mawrth. 
Taliadau: £1.50 y sesiwn. 

CYMDEITHAS  ARDDWROL 
Ffynnon  Taf  a’r  Cylch:  ddydd 
Mawrth  cynta’r  mis,  Clwb  Cyn­ 
Aelodau’r  Lluoedd  Arfog,  Glan­y­ 
llyn. Manylion oddi wrth Mrs Toghill, 
029 20 810241.



Os am 
DIWNIWR 
PIANO 
Cysyllter â 
Hefin Tomos 
16 Llys Teilo Sant, 
Y Rhath 
CAERDYDD 
Ffôn: 029 20484816 

TONYREFAIL 
Gohebydd Lleol: 

Helen Prosser – 01443 671577 

GWYLIAU YN FFRAINC 

Charente/Dordogne 

Bwthyn delfrydol gyda thair llofft 
(lle i bump), mewn pentre 

gwledig tawel. Perllan a phwll 
nofio. 

Taith hwylus o feysydd awyr 
Bordeaux, Bergerac a Poitiers, a 
phorthladdoedd  Caen, St Malo a 
Le Havre. Siopau cyfagos, a golff 
a tennis gerllaw. Dewis eang o 
dai bwyta rhagorol ac atyniadau 
megis Cognac, St Emilion a 
Perigueux o fewn cyrraedd 

hwylus. 

Gostyngiad pris Gorffennaf ac 
Awst 

£500 yr wythnos. 
£800 am bythefnos 
Tel: 029 20 892230 

Pêl­Rwyd 
Ddydd  Iau  fe  aeth  tîm  pêl­rwyd  yr 
ysgol  i chwarae gêm gystadleuol yn 
erbyn  Ysgol  Radur.  Roedd  yr  haul 
yn  tywynnu’n  braf  a  phawb  yn 
barod i chwarae. Enillon ni y gêm o 
8 gôl i 0 â Catrin Williams yn sgorio 
5,  Jack  Lewis  yn  sgorio  2  a  Ellie 
Richardson 1. Erbyn y diwedd roedd 
pawb wedi blino’n  lân  ac yn chwys 
domen. 
Wythnos  yn  ddiweddarach 

chwaraeon  ni  yn  erbyn Danescourt. 
Enillon  ni  eto  o  12  gôl  i  1  gyda 
Catrin  Williams  yn  sgorio  8  gôl  a 
Jack Lewis yn sgorio 4. Chwaraeodd 
ein  tîm Blwyddyn 5 hefyd yn erbyn 
Danescourt ac enillon nhw o 6 gôl  i 
1. Sgoriodd Hannah Stone 4 ac Aled 
Herbert 2. Rydym yn edrych ymlaen 
at y gemau nesaf. 

Bae Caerdydd 
Fe  aeth  Dosbarth  6  i  Fae  Caerdydd 
fel  rhan  o’n  thema  y  tymor  hwn. 
Gwelson  ni  Goeden  Harry, 
amrywiaeth  o  gerfluniau,  y  tŵr  dŵr 
a  llawer  o  adeiladau  hen  a  newydd. 
Aethon ni  i Blass Roald Dahl  i gael 
ein  byrfwyd.  Cawsom  olygfa  wych 
o’r  bae  o  Benarth  cyn  dal  bws  dŵr 
yn ôl  i  gael  cinio  ym Mhlass Roald 
Dahl.  Ar  ôl  cinio  aethom  ni  mewn 
i’r   Senedd  trwy’r   mesurau 
diogelwch.  Cafodd  pawb  hwyl  a 
dysgom llawer. 

Twrnament Pêl­Rwyd 
Roedd  yna   ddau   d îm  yn 
c ynr yc h i o l i ’ r   ys go l   mewn 
twrnament  pêl­rwyd  yn  yr  Athrofa 
Chwaraeon Cymru. Enillodd un  tîm 
bump  gêm,  colli  un  a  chael un gêm 
gyfartal.  Chwaraeodd  yr  ail  dîm 
saith  gêm.  Enillon  nhw  bump,  colli 
un a chael un gyfartal. Cafodd pawb 
llawer  o  hwyl  ac  enillon  ni 
gystadleuaeth  y faner. Diolch i Mrs 
Hussey a Mrs Morgan am fynd â ni. 

Pêl­Rwyd 
Chwaraeon ni mewn twrnament pêl­ 
rwyd  arall  yn  erbyn  Danescourt, 
Radur  a Phentyrch.  Enillon ni o 10 

gôl i 0 yn erbyn Danescourt , 12 gôl 
i 0 yn erbyn Pentyrch a 5 gôl i 1 yn 
erbyn  Radur.  Diweddglo  gwych  i’r 
tymor. 

Trip ysgol Dosbarth 4 â 5 i’r 
Mosg a’r Synagog 
Ar y pumed ar hugain o Fai  fe  aeth 
dosbarthiadau  4  a  5  i’r  Mosg  a’r 
Synagog  yng  Nghaerdydd.  Yn  y 
bore  aethant  i’r  Mosg  a  gwelsant 
lawer  o  bethau  diddorol.  Gwelson 
nhw  yr  ystafelloedd  gwahanol  yr 
oedd  y  dynion  a’r  menywod  yn 
gweddïo ynddynt. Roedd yna garped 
arbennig  yn  y  ddwy  ystafell  yn 
pwyntio  tuag  at  Makkah.  Aethon 
nhw  i’r  ystafell  ymolchi  lle  mae’r 
Mwslimiaid  yn  glanhau  eu  dwylo 
a’u hwynebau cyn gweddïo ar Allah. 
Aethant  i’r  Synagog  yn  y 

prynhawn. Gwelsant fachgen yn rhoi 
kippah ar ei ben. Gallen nhw weld y 
sgroliau  yn  yr  Arch.  Dyma  ffaith 
dysgon nhw ­ os ydych chi’n agor y 
sgrôl i’w llawn hyd fe fydd yn mynd 
un  a  hanner  gwaith  o  gwmpas  y 
Synagog!  Roedd  yr  ysgrifennu  ar  y 
sgrôl  yn  mynd  o’r  dde  i’r  chwith. 
Nid  oedd  y  sgrôl  wedi  cael  ei 
hysgrifennu ar bapur ond ar femrwn, 
sef  croen  anifail  wedi  cael  ei  olchi. 
Roedd pawb yn Nosbarth 4 â 5 wedi 
cael llawer o hwyl. 

DIOLCH 
Fel  gohebydd  newydd  Tonyrefail, 
hoffwn  ddiolch  yn  fawr  iawn  i  DJ 
Davies  (neu  Mr  Davies  i  ni  blant 
Capel  y  Ton)  am  ei  gyfraniad 
amhrisiadwy  i’r  Tafod  dros  y 
blynyddoedd.    Nid  yn  unig  y  mae 
wedi darparu colofn fisol yn olrhain 
helyntion  trigolion  Tonyrefail,  y 
mae  llawer  iawn  o’i  luniau  wedi 
ymddangos  ar  y  tudalennau  hefyd. 
Diolch  o  galon  i  chi  am  eich  holl 
waith. 

DATHLU 
Bydd plant Ysgol Gynradd Gymraeg 
Tonyrefail  yn  cael  cyfle  i  ddathlu 
rhwng  nawr  a  diwedd  y  tymor  gan 
fod  yr  ysgol  yn  dathlu  ei  phen­ 
blwydd  yn  50  oed.   Bydd  cyngerdd 
arbennig  yn  cael  ei  gynnal  i  nodi’r 
achlysur. 

SÊL CIST CAR 
Cynhelir Sêl Cist Car i godi arian i’r 
Ysgol  fore  Sadwrn,  10  Mehefin  ar 
iard yr ysgol. 
£5  y  car  yw’r  pris.    Dewch  draw  i 
chwilio am fargen a chefnogi’r ysgol 
ar yr un pryd. 

LLONGYFARCHIADAU 
Ers  mis  Medi  mae  dosbarth 
Cymraeg  wedi  bod  yn  cwrdd  yn  yr 
Ysgol  Gymraeg  ac  mae  tair  o’r 
aelodau’n dathlu ar ôl pasio arholiad 
Defnyddio’r  Gymraeg  –  Mynediad. 
Y  tair  yw  Lucy  Farrell,  Gladys 
Mounter  a  Judith  Pritchard. 
Llongyfarchiadau ac ymlaen i’r lefel 
nesaf.

MENTRAU MORGANNWG GWENT 
GWASANAETH CYFIEITHU AR BAPUR 

(SAESNEG – CYMRAEG / CYMRAEG ­ SAESNEG) 

GWASANAETH CYFIEITHU AR Y PRYD 
(CYMRAEG – SAESNEG) 

GWASANAETH LLOGI OFFER CYFIEITHU 

GWASANAETH O SAFON AM BRIS RHESYMOL 

RHIAN POWELL, CYFIEITHYDD CYMUNEDOL 
01685 877183 

rhianpowell@menteriaith.org 

PENTYRCH 
Gohebydd Lleol: Marian Wynne 

LLONGYFARCHIADAU 
Llongyfarchiadau  gwresog  i  Betsan 
Thomas  ar  ei  dyrchafiad  i  swydd 
Pennaeth  yr  Adran  Fathemateg  yn 
Ysgol  Llanhari  a  hefyd  i  Alun 
Thomas    ar  ei  ddyrchafiad  yntau  i 
swydd  Penna et h  yr   Adran 
Ddaearyddiaeth.  Bu’r  ddau  yn 
ddisgyblion  yn  Ysgol  Llanhari  ac 
maent  yn  athrawon  yno  ar  hyn  o 
bryd.  Dymunwn  bob  llwyddiant 
iddynt yn eu swyddi newydd. 

DE AMERICA 
Mae Dyfan Jones, Ffordd Tynycoed, 
yn  ôl  ym  Mhentyrch  am  ychydig 
wythnosau. Ers mis Tachwedd bu yn 
Quito yn Ecuador yn Ne America yn 
dilyn  cwrs Sbaeneg. Bydd  yn mynd 
yn  ôl  i  Dde  America  ddechrau 
Mehefin, y tro yma i Bolifia lle bydd 
yn dechrau ar swydd dros dro gyda’r 
Comisiwn  Hawliau  Dynol  yn  La 
Paz.  Pob  dymuniad  da  iddo  ac 
edrychwn  ymlaen  at  gael  hanes  ei 
waith allan ym Molivia. 

GŴYL Y GELLI 
Yn gynnar fore Sadwrn, Mai 27 aeth 
criw o 30 o Glwb y Dwrlyn i Ŵyl y 
Gelli ac er gwaetha’r glaw nid oedd 
r ha i d   i   n eb   w lyc hu   na g 
ymdrybaeddu  yn  y  mwd  oherwydd 
effeithiolrwydd  y  llwybrau  cerdded 
a’r toeon uwch eu pennau. (Oes yna 
rywun  o’r  Eisteddfod  Genedlaethol 
yn gwrando!) 
Mynychwyd darlithoedd amrywiol 

gan  yr  aelodau  yn  ôl  eu  gwahanol 
ddiddordebau  ­ yn  eu plith ­  Owen 
Sheers  y  bardd,  Simon  Jenkins 
colofnydd  papur  y  Guardian  yn 
trafod  Iraq  ac  Iran,  Zadie  Smith  y 
nofelydd, Joan Bakewell yn trafod ei 
llyfr  Beliefs,  A.C.Grayling  yr 
athronydd  yn  trafod  bomio Dresden 
a Japan, Claire Short yn nadl Green 
Peace,  Diana  Melly  yn  trafod  ei 
phriodas,  a  Terry  Jones,  wrth 
ddarlithio  am  y  Barbariaid,  yn  rhoi 
gwedd  hollol  wahanol  ar  y 
Rhufeiniad    ac  achos  i  ni’r Celtiaid 
ymfalchïo.  Yn  sicr  cafwyd  digon  i 
gnoi cil drosto a bu trafod brwd dros 
goffi  (neu’r  iogwrt  a’r  creision 
rhad!) yn ystod y dydd. 
Wrth gwrs ‘roedd y dre a’i siopau 

(dillad  a  llyfrau) wedi  denu  rhai  yn 
ogystal,  a  chriw  bodlon  iawn  aeth  i 

gael swper yn Aberhonddu. Cafwyd 
pryd  da  yn  ddiweddglo  teilwng  i 
ddiwrnod  llwyddiannus.  Diolch  i’r 
pwyllgor  am  drefnu  a  gobeithio  y 
daw  ymweliad  â’r  Ŵyl  yn  rhan  o 
raglen  flynyddol Clwb y Dwrlyn. 

NOSON I GOFIO 
‘Roedd Y Mochyn Du yn orlawn ar 
gyfer y noson i gofio Ursula Thomas 
a Linda Moran a ffrindiau’r ddwy yn 
falch  o  gael  dod  ynghyd  i  dalu 
teyrnged  iddynt a hefyd i gefnogi yr 
hospis  ym  Mhenarth  a  mudiad 
ymchwil  canser.  Gwnaethpwyd  elw 
sylweddol a diolch  i Julia Burns am 
drefnu’r  noson  ac  i’r  artistiaid  a 
gymerodd  rhan,  yn  ogystal  â 
Morfydd  a Gareth am eu croeso a’u 
haelioni. 

SWYDD CYNTAF 
Llongyfarchiadau  i  Bethan  Gaunt, 
Penmaes  ar  gael  swydd  yn  ysgol 
Gynradd  Rhyd  y  Grug, Mynwent  y 
Crynwyr. Ar hyn o bryd mae Bethan 
yn  gwneud  ei  hymarfer  dysgu  yn 
Adran  y  Babanod,  Rhyd  y  Grug  ac 
wrth  ei  bodd  yno,  yn  ôl  pob  tebyg. 
Pob  dymuniad  da  i  ti  pan  fyddi’n 
dechrau o ddifri ym mis Medi.

gwaith ASE, pa fath o bwyllgorau y 
mae hi’n eistedd arnynt a sut yr oedd 
yn rhannu ei gwaith rhwng Cymru a 
Brwsel. Mae teithio yn rhan annatod 
o’r swydd gan ei bod yn cynrychioli 
Cymru  gyfan  ac  yn  teithio  ledled 
Cymru pan fydd hi adre yn ogystal â 
theithio’n  wythnosol  i  Frwsel  ac  yn 
ôl.  Ar  ben  hyn,  mae’r  Senedd  yn 
cyfarfod  unwaith  y  mis  yn 
Strasbourg a rhaid  codi pac  a mynd 
â’r  holl  bapurau,  pamffledi    ayyb  i 
lawr  yno.  Eglurodd  Jill  bod  yr  holl 
aelodau  o  Senedd Ewrop  am  newid 
y  drefn  hon  ond  gan  ei  fod  yn 
ysgr ifenedig  yn  y  cytundeb 
gwreiddiol  bod  12  cyfarfod  y 
flwyddyn  i  fod  yn  Ffrainc,  nid  yw 
llywodraeth Ffrainc  am  ildio  er bod 
yr  Undeb  Ewropeaidd  wedi  newid 
cryn dipyn ers y dyddiau cynnar. 
Yn  dilyn  anerchiad  Jill,  cawsom 

gyfle  i’w  holi  ac  yr  oedd  y  llu 
cwestiynau  yn  dangos  y  diddordeb 
mawr yn y Sefydliad ac yng ngwaith 
Jill. Yn wir,  gymaint  oedd y nifer y 
cwestiynau,  bu  raid  i  ni  ddod  â’r 
cyfarfod  i  ben  wedi  awr  a  chwarter 
gan fod cyfarfod arall gyda Jill ac yr 
oedd  wedi  trefnu  ffotograffydd  i 
dynnu ein llun ni gyda hi. 
Dilynwyd  hyn  gan  sesiwn  gydag 

un o’r swyddogion Saesneg a aeth â 
ni  i weld  y  Siambr  a  diddorol  oedd 
gweld  yr  holl  flychau  ar  gyfer  y 
cyfieithwyr,  ond  trist  yw  nodi  nad 
yw’r  Gymraeg  eto  yn  iaith 
gydnabyddedig yn Senedd Ewrop. Y 
mae  Prif  Weinidog  Sbaen  newydd 
sicrhau  bod  Catalaneg,  Basgeg  a 
Galisieg  yn  cael  eu  cyfrif  yn 
i e i t hoedd  swyddogol   gyda 
chyfieithwyr  wrth  law  i  gyfieithu 

Ar  un  o’r  ychydig  foreau  braf  ym 
mis  Mai  eleni,  cychwynnodd  27  o 
Ferched  y  Wawr  am  Frwsel. 
Trefnwyd  y  daith  i  ymweld  â’r 
Senedd  Ewropeaidd  gan  bwyllgor 
Cangen  y  Garth  ac  yn  ogystal  â’r 
dwsin  o  aelodau  o  Gangen  y  Garth 
daeth ffrindiau o ganghennau eraill a 
rhai  o  swyddogion  cenedlaethol  y 
mudiad. 
Cawsom daith hwylus gyda Gareth 

o  gwmni Edwards  yn  yrrwr  gofalus 
ohonom  a  pharod  ei  gymwynas. 
Treuliwyd  y  ddwy  noson  yng 
ngwlad  Belg  yn  nhref  brydferth 
Bruges  (neu  Brugge  yn  yr  iaith 
Fflemeg)  ac  ar  ddydd Mercher Mai 
10fed  dim  ond  taith  awr  oedd  gyda 
ni i ddinas Brwsel. Gwenodd yr haul 
a chawsom fore hyfryd o grwydro o 
amgylch  canol  hynafol  yr  hen 
ddinas...ac  efallai  mai  “crwydro” 
oedd y gair  gorau  i  ddisgrifio hanes 
hanner dwsin o’r merched ­ bu bron 
i’r  bws  orfod  gadael  am  y  Senedd 
hebddynt  am  iddyn  nhw  gamddeall 
lleoliad  y  man  cyfarfod.  Ond  â 
ninnau  ar  bigau’r  drain  heb  wybod 
beth  i’w  wneud,  dyma  nhw  yn 
rhuthro  â’u  gwynt  yn  eu  dwrn  i 
fyny’r rhiw am yr Eglwys Gadeiriol. 
Roedden nhw wedi anelu am eglwys 
arall! 
Yn  griw  cyflawn,  hapus  unwaith 

eto,    cyrhaeddom y Senedd ac wedi 
mynd  trwy  rigmarol  diogelwch 
aethom i mewn i’r cyntedd ac yno  i 
gwrdd â ni yr oedd Jill Evans, Aelod 
Plaid  Cymru  yn  Senedd  Ewrop 
ynghyd  â Haf  Elgar  a Sara  sydd  yn 
rhedeg  ei  swyddfa.  Bu  Jill  yn  ein 
hannerch am ryw hanner awr mewn 
ystafell  seminar gan  egluro beth yw 

unrhyw  araith  yn  yr  ieithoedd 
hynny.  Ond  oni  wnaiff  ein  prif­ 
weinidog  ni  newid  ei  gân  a  phledio 
achos  y  Gymraeg,    ni  fydd  y 
Gymraeg yn cael ei chydnabod yn y 
Siambr. Yn  ôl  Jill,  pan  gododd  hi’r 
mater  gydag  ef,  wfftio  a  wnaeth  a 
thrin ei chwestiwn fel jôc. 
Un  pwynt  arall  a  godwyd  oedd 

cysylltiad y pedwar Aelod o Gymru 
â’i  gilydd  a  siom  fawr  i  ni  oedd 
sylweddoli nad ydynt yn cyfarfod fel 
grŵp  Cymraeg  trawsbleidiol  i  godi 
llais dros Gymru a sicrhau bod sylw 
yn  cael  ei  roi  i  Gymru  ar  wahân  i 
Loegr.  Yr  ydym  fel  cangen  yn 
golygu  ysgrifennu  atynt  i  bwyso 
arnynt i roi eu hymlyniad at blaid yn 
ail  i’w hymlyniad dros bledio achos 
Cymru yn Ewrop. 
Wedi  prynhawn  o  ddysgu  a 

thrafod,  roedd  yn  braf  cael  ymlacio 
yn  nhawelwch  camlesi  Bruges  a 
mwynhau  swper  blasus  yn  un  o’r 
bwytai bach yn y strydoedd hynafol. 
A  chyn  ymadael  am  adre  y  bore 
canlynol,  rhaid  oedd  cael  un  trip 
bach  arall  i  siopa    neu  i  fynd  yn 
hamddenol  mewn  cwch  ar  hyd  y 
camlesi o dan awyr ddigwmwl. 
Aeth  y  tri  diwrnod  heibio  yn  rhy 

gyflym  ­  gwelsom  gymaint    ag  fe 
wnaethom  ddysgu  cymaint  a 
mwynhau  mas  draw...a  sylweddoli 
hefyd mor agos yw tir mawr Ewrop 
wedi’r cyfan wrth inni gael brecwast 
yng  Nghaerdydd  a  swper  ym 
Mruges,  ac  mor  bwysig  yw  hi  i  ni 
ddysgu  mwy  am  Ewrop  a’i 
sefydliadau  sydd  yn  cael  cymaint  o 
ddylanwad  ar  y  ffordd  yr  ydym  yn 
byw ein bywydau. 

Llun Senedd Ewropeaidd 

Chwifio’r Faner ym Mrwsel

YSGOL GYFUN 
RHYDFELEN 

Teyrnged i Llinos Jones 
Er mawr dristwch i’w theulu a phawb a 
ddaeth  i’w  hadnabod  hi,  bu  farw Miss 
Llinos  Jones  ar  Ebrill  2,  wedi  brwydr 
hir a  dewr  yn  erbyn  cancr. Roedd  hi’n 
51  mlwydd  oed.  Cafodd  ei  geni  a’i 
magu  yn  ardal  Pontrhydygroes,  a 
derbyniodd  ei  haddysg  yn  Ysgol 
Gynradd Ysbyty Ystwyth ac wedyn yn 
Ysgol  Uwchradd  Tregaron.    Wedi 
graddio  o  Gol eg  y  Dr indod, 
dechreuodd  ddysgu  yn  Ysgol  Gyfun 
Rhydfelen. Pan ddaeth ei salwch, roedd 
h i’n  gwei th redu  fel   Pennaeth 
cynorthwyol. 
Mi  fyddai’r  syniad  o  dalu  teyrnged 

wedi  bod  yn  ddigon  groes  graen  i 
Llinos ei hunan.  Mae’n anodd meddwl 
am neb oedd  yn  llai parod  i gymryd  ei 
chanmol  na  hi.  Dymuniad  Llinos  bob 
amser  oedd  chwilio am gyfle  i ganmol 
eraill  a  diolch  i  eraill.  Roedd  ganddi 
ddawn  ac  awydd  i  wneud  i  eraill 
deimlo mai nhw, ac nid hi, oedd  yr un 
sbesial. Prin yw’r rhai sy’n meddu ar y 
ddawn honno. Wrth ddod i’w hangladd 
yn  amlosgfa  Clarach  ar  brynhawn 
prydferth o Wanwyn, roedd gan bawb y 
teimlad  eu  bod  yn  ffarwelio  â  rhywun 
arbennig iawn. 
Mae’n  anochel,  wrth  feddwl  am 

Llinos, fod y gair ‘athrawes’ yn dod i’r 
meddwl.    Dechreuodd  ei  gyrfa  yn 
Rhydfelen  ym mis Medi,  1977  ac  yno 
yr  arhosodd  hi.  Gyda’r  blynyddoedd, 
Llinos  ddaeth  i  fod  yn  ddeinamo  a 
chalon  yr  ysgol,  naill  ai  yng  nghanol 
neu  yn  arwain  unrhywbeth  oedd  yn 
estyn profiad a chyfle i’r disgyblion. Hi 
oedd  y  math  o  athrawes  sy’n  gwneud 
gwahaniaeth.  Mi  fyddai’n  anodd  enwi 
neb  o  blith  athrawon  Rhydfelen  oedd 
wedi  rhoi  mwy  i’r  ysgol  na  hi;  neb 
oedd  yn  fwy  parod  ei  chymwynas  nac 
yn   fwy  t r iw  i ’w  h eth os  a ’i 
hegwyddorion.  Ac  mae  hynny’n 
ddweud  mawr.  Doedd  neb  yn  fwy  ei 
gofal  o’r  plant  na  hi.  Roedd  ei 
disgyblaeth  yn  seiliedig  ar  berthynas 
bersonol o barch. 
Doedd neb yn fwy penderfynol na hi. 

Daeth  nifer  o’i  chydweithwyr  yn 
gyfarwydd ag un sŵn arbennig oedd fel 
pe  bai’n  crynhoi  hynny  ­  sef  sŵn  y 
‘gwn  styfflu’.    Doedd  neb  yn 
defnyddio’r ‘gwn styfflu’ fel Llinos. Ar 
ddiwedd  y  dydd,  ar  ôl  i’r  disgyblion 
fynd  tua  thre,  byddai’r  staff  yn  clirio 
neu’n paratoi yn eu hystafelloedd. Yn y 
pellter,  lawr  y  coridor, efallai, neu  yng 
ngwaelod y grisiau, byddai sŵn stacato 

cawod  genllysg  o  ffrwydradau 
ymosodol. Dim ond un peth allai hynny 
ei olygu: roedd Llinos ar ei ffordd. Pan 
oedd  Llinos  yn  styfflu  poster  i’r  wal  ­ 
ac  roedd  hynny’n  digwydd  yn  aml, 
gymaint oedd ei hymlyniad i bob math 
o fenter a gweithgaredd ar gyfer y plant 
­ roedd hi’n golygu ei fod e’n aros wedi 
ei  styfflu.  Dyna  sut  oedd  hi  ym mhob 
peth. 
Ond  mi  fyddai  aros  yno  a  meddwl 
amdani yn nhermau’r ysgol yn unig yn 
gwneud  cam  mawr  â  hi.  Roedd  yn 
anodd  i’w  chyd­athrawon  ddychmygu 
bod amser ganddi hi am ddim byd arall 
heblaw  gwaith  ysgol  ­ mor  llwyr  oedd 
ei  hymrwymiad  a’i  gweithgarwch. 
Dewisodd  fuddsoddi  ei  doniau  a’i 
hegni  mewn  addysg,  do.  Ond  y  gwir 
amdani  yw  y  byddai  wedi  gallu  dilyn 
gyrfa  mewn  pob  math  o  faes.  Roedd 
cymaint  o  agweddau  eraill  yn  perthyn 
iddi.  Roedd  ganddi  hi  ddawn 
gweinyddu,  dawn  cyfathrebu,  dawn 
ysgrifennu.  Roedd  graen,  cywirdeb  a 
chyfoeth ei Chymraeg mor naturiol nes 
eich  bod    bron  â  bod  yn  ei  gymryd  yn 
ganiataol. 
Byddai  wedi  gallu  dewis  trywydd  y 

byd  cerddorol.   Mae  rhai  rhieni’n  cael 
rhyw fath o ddawn broffwydol weithiau 
wrth  enwi  eu  plant.  ‘Llinos,  aderyn 
cerddgar’,  medd  y  geiriadur.  Braint 
Rhydfelen  oedd  ei  chlywed  yn  canu. 
Mae  rhai yn cofio  o hyd,  yn hwyr  ryw 
bnawn  Sadwrn  tesog  ar  y  buarth  yng 
Nghwrtycadno,  canolfan  breswyl  yr 
ysgol,  adeg achlysur i gyflwyno’r Cwrt 
i  rieni.    Roedd  iard  yr  hen  ysgol  yn 
llawn dop, a dyma’r  ferch  ifanc  yma’n 
cymryd  at  y  llwyfan  ac  yn  dechrau 
canu  . Y  fath  lais, y  fath dreiddgarwch 
a  melyster,  y  fath  berfformiad  ­  dyna 
beth  oedd  Wowffactor  go  iawn.  Nid 
syndod  oedd  clywed  ei  bod  hi  hefyd 
wedi  cyfansoddi  a  recordio  ei  miwsig 
ei hunan. 
Roedd hi wedi  teithio’n  eang. Roedd 

hi  wrth  ei  bodd  yn  teithio  i  weld 
rhyfeddodau’r  byd  naturiol,  neu’n 
darllen  llyfrau  teithio. Ac  os  oedd hi’n 
dod  yn  ôl  o’r  Rockies  neu’r  Grand 
Canyon,  byddai  ei  brwdfrydedd  yn 
heintus.  Dyna  ddawn  brin  arall  oedd 
ganddi, y ddawn i ryfeddu. 
R o e d d   g a n d d i   d d a wn   am 

gyfeillgarwch  ­  a  phob  un  cyfaill  yn 
teimlo rywsut eu bod nhw’n unigryw o 
bwysig iddi. Roedd Llinos yn berson yr 
oeddech  chi’n  ymddiried  yn  llwyr 
ynddi.    Ac  roedd  ganddi  ddawn  i 
gydymdeimlo ­ dawn sydd ond yn cael 
ei  meithrin  yng  nghalon  rhai  sydd  eu 
hunain  yn  gyfarwydd  â  dioddefaint  a 
loes. 

Yn  anad  dim,  roedd    hi’n  berson 
teulu. Mawr  oedd  ei  chariad  tuag  at  ei 
mam,   a’i  gofal   oh on i   yn   ei 
blynyddoedd  olaf.  Bu  farw  ar  yr  un 
dyddiad  â’i  thad  ­  fel  pe  bai  hi’n  dal 
gafael  ar  ei  bywyd  nes  bod  ei 
hagosrwydd  ato’n  cael  ei  fynegiant. 
Roedd  ei  chariad  tuag  at  ei  brawd  a’i 
chwiorydd  yn  ddwfn  ac  yn  ymarferol. 
Roedd  hi’n  gefn  iddyn  nhw  yn  eu 
treialon  ac  yn  cyd­lawenhau  ac  yn 
ymfalchïo  yn  eu  llwyddiannau.  Roedd 
hi’n dotio at blant ei brawd a’i chwaer, 
neb mwy na Marc, a oedd yn dotio, yn 
ei dro, arni hi. 
Rhoi a  rhoi eilwaith eto a wnaeth hi. 

Mi  fyddai  ymwelwyr  neu  ffrindiau’n 
gofyn:‘Sut wyt  ti, Llinos?’ Ond hyd at 
y diwedd, mi fyddai’r cwestiwn yn cael 
ei  foddi  dan  don  o  ymholiadau  gan 
Llinos  amdanyn  nhw  ac  am  eu 
trafferthion nhw.‘O,  ‘dwi’n iawn – sut 
wyt  ti  a  sut mae hwn a’r llall?’ Un o’r 
pethau  y  daeth  y  rhai  agosaf  ati  i 
werthfawrogi, ar ddiwedd ei hoes, oedd 
cyfle  i  weini  ar  un  a  oedd  bob  amser 
wedi gweini ar eraill. Ac mewn  ffordd 
ryfedd, fe roddodd hynny gyfle iddi hi, 
hefyd,  i  weld  mor  ddwfn  a  diamodol 
oedd cariad ei theulu a’i ffrindiau eraill 
tuag  ati,  nid  oherwydd  beth  oedd  hi’n 
gallu ei wneud neu ei gyfrannu, ond yn 
syml  oherwydd  y  person  hollol 
neilltuol oedd hi ynddi ei hunan. 
Anodd  meddwl  bod  y  bwrlwm  o 

fywiogrwydd  a  chadernid  llawen  wedi 
peidio. Ni allwn ond diolch am yr hyn 
oedd  hi  ac  am yr  hyn  a  roddodd hi  i’r 
ysgol  ac  i’r  cylch  ehangach.  Yn  ei 
gwasanaeth  angladdol,  dyfynnwyd  y 
ddau englyn yma, sy’n crynhoi’r diolch 
a’r gwerthfawrogiad yna. 

I Llinos 

Dy gangen uwch ein pennau – a dy wraidd 
Ymdreiddiodd galonnau. 
Dy ddawn o hyd ydoedd hau 
Had dysg ymysg y desgiau (Dewi Rhisiart) 

Hwb i bawb dy roi di­baid, a’n hennill 
Dy gyfraniad euraid; 
Rhannu’r wên, a rhoi o raid 
Wnest, Llinos, dy holl enaid (Rhys Dafis) 

CYNHELIR NOSON O DAN Y 
TEITL “CÂN O DDIOLCH” 

I GOFIO LLINOS A’I 
CHYFRANIAD I RYDFELEN 

NOS IAU GORFFENNAF 13eg 
AM 7.00 O’R GLOCH 

YN NEUADD YR YSGOL

Prynwch 
Y CYMRO 

Papur Cenedlaethol Cymru 
ers 1932. 

I danysgrifio ffonwich 
01970 615000 

Canolfan Dysgu Gydol Oes 
Garth Olwg 

Bydd  holiaduron  yn  cael  eu 
dosbarthu yn ardal Pentre’r Eglwys, 
Beddau,  Tonteg,  Efail  Isaf  a 
Llanilltud  Faerdref  yn  ystod  mis 
Mehefin  i  roi  cyfle  i  drigolion 
leisio’u  barn  ar  y  math  o 
weithgareddau dylai gael eu darparu 
yn  y  Ganolfan.  Gwnewch  yn  siŵr 
eich  bod  yn  llenwi'r  holiadur  ac  yn 
ei anfon yn ôl yn yr amlen rhadbost 
os  ydych  am  gael  mewnbwn  i 
ddatblygiad y Ganolfan. 
Mae  9  swydd  yn  cael  eu 

hysbysebu  ym  mis  Mehefin  er 
mwyn  sicrhau  bod  yna  ddigon  o 
staff  ar  gael  erbyn  agoriad  y 
Ganolfan  ym  mis  Medi.  Mae’r 
swyddi yn cynnwys: 
1 swyddog derbynfa (llawn amser) 
1 swyddog derbynfa (rhan amser) 
2  tiwtor  Technoleg  Gwybodaeth 
(llawn amser) 
1  Cydlynydd  y  Ganolfan  (llawn 
amser) 
1  Cydlynydd  y  Celfyddydau  (rhan­ 
amser) 
1  Cydlynydd  Chwaraeon  (rhan­ 
amser) 
1  Swyddog  Materion  Busnes  a 
Gweinyddu (llawn amser) 
1  Technegydd  Sain  a  Theatr  (llawn 
amser) 
Os oes  'na ddiddordeb gan unrhyw 
un  yn  y  swyddi  yma mae manylion 
pellach  ar  www.rhondda­cynon­ 
taf.gov.uk  (cliciwch  ar  ‘jobs  and 
careers’  ar  y  dudalen  cartref),    neu 
mae  croeso  ichi  ffonio  Wendy 
Edwards,  Rheolwr  y  Ganolfan 
Dysgu  Gydol  Oes  Dwyieithog  ar 
01443 486818 am sgwrs anffurfiol. 

Menter yr Ifanc 
Ers  mis  Medi  mae  grŵp  o  un  ar 
ddeg o fyfyrwyr Blwyddyn 12 wedi 
bod  yn  ddiwyd  yn  trefnu  ac  yn 
rhedeg  cwmni  fel  rhan  o  gynllun 
Menter  yr  Ifanc.    Enw’r  cwmni  yw 
DEORI.    Yn  ystod  y  misoedd 
diwethaf  maent  wedi  mentro  ar 
gynhyrchu  a  gwerthu  amrywiaeth  o 
gynhyrchion  er  mwyn  codi  arian  i 
fuddsoddi  yn  eu  cynnyrch  ­  CD 
ROM  Gweithgareddau  Tywydd 
Gwlyb  i  blant  ifanc.    Dyfarnwyd 
hwy’n  fuddugwyr  ardal  Rhondda 
Tâf,  a  Chylch  Morgannwg,  ac  fe 
fyddant yn cystadlu ym mis Mehefin 
yn rownd derfynol Cymru yn y CIA 

yng Nghaerdydd.   Pob  lwc  iddynt  a 
llongyfarchiadau ar eu llwyddiant. 

Llongyfarchiadau 
Llongyfarchiadau gwresog  i Eleanor 
ar  ei  champ  anhygoel  o  fod  yn 
bresennol  100%  am  saith  mlynedd. 
Edmygwn  ei  dyfalbarhad  a’i 
phenderfyniad tawel a’i ffordd o fyw 
yn  iach!    Dymunwn  bob  dymuniad 
da a llwyddiant iddi i’r dyfodol. 

“Dros  y  saith  mlynedd  diwethaf 
rydw i wedi bod yn bresennol yn yr 
ysgol bob dydd. Pum mlynedd yn ôl 
fe  wnaeth  fy  mrawd  gwblhau  saith 
mlynedd  o  bresenoldeb  cant  y  cant, 
ac  oherwydd  hyn,  dewisais  i  ddilyn 
ei esiampl. 
Pan mae  pobl  yn  ymholi  ynglŷn  â 
fy mhresenoldeb, maen nhw’n synnu 
sut  rydw  i  wedi  cyrraedd  y  nod 
campus  hwn.    Er  ei  fod  yn 
ymddangos  yn  anodd  ei  wneud, 
rydw  i  o’r  farn  trwy  fod  yn 
benderfynol ac yn frwdfrydig, mi all 
unrhyw un gyflawni’r orchest yma”. 

Eleanor Crowley 

Ysgoloriaeth John Tree 
Llongyfarchiadau  i  Laura  Jenkins 
B lw y d d y n   1 3   a m   e n n i l l 
Ysgoloriaeth  John  Tree  eleni; 
Ysgoloriaeth  a  weinyddir  gan  Gôr 
Meibion  Pontypridd  ar  ran  y 
diwydiannwr o Bwllgwaun gynt. 
Rhoddir  y  wobr  i’r  cerddor  ifanc 

mwyaf  addawol  yn  y  pedair  ysgol 
uwchradd  ym  Mhontypridd.  Mae 
Laura  yn  bianydd  medrus  ac  ar  ôl 
cystadlu  ac  ennill  yn  erbyn 
cerddorion  ifainc  yr  ysgolion 
cyfagos, cafodd  lwyfan  i berfformio 
yng  nghyngerdd  blynyddol  y  Côr  a 
gynhaliwyd  yn  ddiweddar  yn 
Eglwys St. Dyfrig, Trefforest. 

Laura Jenkins Blwyddyn 13 

Eleanor Crowley, Blwyddyn 13. 
Ffarwelio Â’r Hen 

Adeilad 

Diwrnod Agored 
Dydd Sadwrn Gorffennaf 8fed 

11.00 a.m. – 2.00p.m 
Cyfle i grwydro’n hamddenol a 
mwynhau lluniaeth ysgafn. 

Cysylltwch â’r ysgol: 
Ffôn:  01443 486818 

E.bost: 
Rhydfelen@btconnect.com 

Noson Gyda 
Caryl a’r Band 

Nos Wener Mehefin 
30ain 
Am 

8.00 o’r gloch 
Tocynnau: £10 
gan gynnwys 
gwydriad o win

24  C  R  E  U  I  N  D  E  C  S 

Atebion i: Croesair Col 
34,  Pen  Bryn  Hendy,  Yr  Encil, 
Meisgyn, 
Pontyclun. CF72 8QX 
erbyn 22 Mehefin 2006 

Dyma gyfle arall i chi 
ennill Tocyn Llyfrau. 

Ar Draws 
1.  Bwyd boda, madarch  (4,6) 
7.  Yn ffinio, ar bwys (7) 
8.  Wele! (5) 
9.  Bwrw gwreiddiau (8) 
10.  Gwan (4) 
12.  Cenedl (6) 
14.  Byddaf yn llusgo ataf (6) 
16.  Genau afon (4) 
17.  Dirgelwch (7) 
19.  Llestr i losgi arogldarth (5) 
20.  Grawn o’r India (7) 
21.  Bywiogrwydd (10) 

I Lawr 
2.  Aderyn â chwt hir (4­1­3) 
3.  Dŵr yn yr afon a’r cerrig __ __ 

Cwympon ni’n dau, 
wel dyna chi dric (2,4) 

4.  Mis (4) 
5.  Gwneud sŵn fel cloch (7) 
6.  Broch (10) 
7.  Gwneud bwyd (10) 
11.  Aelod o’r un gymdeithas (8) 
13.  Tafell, golwythen (7) 
15.  Planhigion i’w bwyta (6) 
18.  O ben i ben, o ochr i ochr (4) 

Atebion Rhifyn Mai 

Ennillyd mis Mai ­ 
Mrs G Edwards 
Ionfa, Ffordd Castan, 
Pontyclun 

Lliwiwch y 
llun


